
Rhagair 
Mae gan Lywodraeth y DU a’r gweinyddiaethau datganoledig nod cyffredin i leihau allyriadau 
nwyon tŷ gwydr i sero net yn y degawdau nesaf. Fodd bynnag, mae gennym ddulliau gwahanol 
o gyflawni'r nod hwn o ran cynhyrchu ynni carbon isel. 

Mae Llywodraeth y DU a Llywodraeth Cymru yn gweld rôl bwysig i gyfleusterau ynni niwclear 
newydd, gan gynnwys adweithyddion niwclear modiwlaidd datblygedig ac adweithyddion 
niwclear modiwlaidd bach i’n helpu i gyrraedd allyriadau sero carbon net erbyn 2050 ac i 
gynyddu ein sicrwydd ynni. Mae’r Strategaeth Diogelwch Ynni1 yn nodi uchelgais i gynyddu 
cynlluniau ar gyfer defnyddio ynni niwclear hyd at 24 gigawat.  

Mae Llywodraeth yr Alban wedi mabwysiadu targed allyriadau sero net erbyn 2045. Mae ei 
ffocws mewn perthynas â chynhyrchu pŵer ar hybu cynhyrchu trydan adnewyddadwy fel gwynt 
a solar. Mae’r Adran Amaethyddiaeth, yr Amgylchedd a Materion Gwledig wedi cyflwyno 
Mesur Newid Hinsawdd Gweithrediaeth Gogledd Iwerddon yng Nghynulliad Gogledd Iwerddon 
sy’n cynnwys darpariaethau ar gyfer targedau lleihau allyriadau ar gyfer Gogledd Iwerddon. 
Nid oes gan Ogledd Iwerddon unrhyw orsafoedd ynni niwclear. 

O ran rheoli’r gwastraff ymbelydrol sydd wedi cronni drwy ddefnyddio technoleg niwclear dros 
y 70 mlynedd diwethaf a’r gwastraff sy’n parhau i godi drwy ei ddefnyddiau niferus, mae pedair 
gwlad y DU yn rhannu nodau cyffredin. Rydym yn glir bod yn rhaid inni ymdrechu i gadw’r 
gwastraff ymbelydrol sy’n cael ei greu cyn lleied â phosibl. Rhaid inni ymdrechu i ddod o hyd i'r 
atebion mwyaf cost-effeithiol a chynaliadwy ar gyfer ei reoli'n ddiogel yn y tymor hir. Rhaid inni 
ymdrechu i leihau’r baich ar genedlaethau’r dyfodol o reoli’r gwastraff ymbelydrol sydd eisoes 
wedi cronni neu sydd eto i’w gynhyrchu, er enghraifft, drwy weithgareddau datgomisiynu 
niwclear a glanhau. 

Yn y DU mae gennym hanes hir o ddefnyddio deunyddiau ymbelydrol i drin a gwneud 
diagnosis o salwch difrifol, i gyflawni ymchwil a datblygu ac mewn prosesau diwydiannol yn 
ogystal ag ar gyfer cynhyrchu trydan carbon isel. O ganlyniad, mae’r DU wedi bod yn 
cynhyrchu ac yn rheoli gwastraff ymbelydrol ers degawdau. 

Mae Llywodraeth y DU a’r gweinyddiaethau datganoledig yn cydweithio i lunio fframwaith polisi 
ar gyfer y DU gyfan i roi cyfeiriad cliriach a mwy cyson i’r rhai sy’n defnyddio deunyddiau 
ymbelydrol a’r rhai sy’n gyfrifol am reoli gwastraff ymbelydrol. Wrth wneud hynny, ein nod yw 
nodi’n glir y polisïau hynny sy’n cael eu dilyn ar y cyd gan Lywodraeth y DU a’r 
gweinyddiaethau datganoledig a’r polisïau ar wahân sy’n gymwys ym mhob gwlad.  

 
1 British Energy Strategy. Ar gael yn: https://www.gov.uk/government/publications/british-energy-security-strategy 

Cyhoeddwyd y ddogfen bolisi gyffredinol ddiwethaf ar reoli gwastraff ymbelydrol, Papur 
Gorchymyn 2919, Adolygiad o Bolisi Rheoli Gwastraff Ymbelydrol: Casgliadau Terfynol,2 ym 
1995. Ers hynny, mae’r dirwedd reoleiddio a pholisi wedi newid yn sylweddol, yn enwedig gyda 
dyfodiad datganoli, creu cyrff rheoleiddio newydd a chreu'r Awdurdod Datgomisiynu Niwclear. 
Yn ogystal, mae rhai penodau ym Mhapur Gorchymyn 2919 wedi’u disodli gan ddogfennau 
polisi newydd, a datblygwyd polisïau newydd nad oeddent yn ymddangos yn wreiddiol ym 
Mhapur Gorchymyn 2919, gan ddarnio’r dirwedd bolisi ymhellach.  

Mae datblygiadau gwyddonol a thechnegol wedi’u gwneud ym maes datgomisiynu niwclear 
dros yr ychydig ddegawdau diwethaf, ochr yn ochr â chynnydd sylweddol o ran datgomisiynu 
cyfleusterau a safleoedd niwclear y DU. Bu datblygiadau tebyg hefyd yn y ddealltwriaeth o 
reolaeth, gan gynnwys gwaredu gwastraff ymbelydrol. Mae tirwedd rheoli gwastraff ymbelydrol 
y DU yn newid, wrth i’r gwaith o ddatgomisiynu a glanhau’r seilwaith niwclear presennol a 
datgomisiynu ar draws y sector anniwclear fynd rhagddo. 

Ymhellach, mae newidiadau sylweddol wedi'u gwneud i'r defnydd o sylweddau ymbelydrol 
mewn sectorau anniwclear, gan ychwanegu cymwysiadau eang newydd megis delweddu 
meddygol, radiotherapi, a mesur diwydiannol. 

Mae’n amserol felly i gydgrynhoi a diweddaru polisïau ar reoli sylweddau ymbelydrol a 
datgomisiynu niwclear yn un fframwaith polisi cydlynol i ddisodli Papur Gorchymyn 2919, ac i 
gynnwys y polisïau hynny sydd wedi disodli elfennau ohono. Wrth wneud hynny rydym hefyd 
yn achub ar y cyfle i wella a diweddaru rhai o’n polisïau, lle bo’n briodol. 

Mae’r ymgynghoriad mewn dwy ran. Yn Rhan I rydym yn ceisio barn ar y polisïau yr ydym yn 
cynnig eu newid. Yn Rhan II rydym yn darparu drafft o’r fframwaith polisi arfaethedig ar gyfer y 
DU gyfan fel y byddai’n ymddangos pe bai’r newidiadau polisi a gynigir yn Rhan I yn cael eu 
gweithredu. 

Os cânt eu gweithredu, disgwyliwn i’r cynigion yn yr ymgynghoriad hwn a’r fframwaith polisi 
diwygiedig leihau baich diangen, datgloi mwy o arloesi a ffyrdd cynaliadwy o weithio wrth reoli 
a chael gwared ar wastraff ymbelydrol o’r sectorau niwclear ac anniwclear. Byddai ein cynigion 
yn hwyluso ac yn annog datgomisiynu ein cyfleusterau niwclear yn gynt ac yn fwy cost-
effeithiol, gan ryddhau tir ar gyfer defnyddiau eraill, tra’n cynnal safonau uchel o ddiogelwch, 
sicrwydd a gwarchod yr amgylchedd.  

 

  

 
2 Llywodraeth y DU (1995). Command Paper 2919, Review of Radioactive Waste Management Policy: Final 
Conclusions. Ar gael yn: https://www.gov.uk/government/publications/radioactive-waste-management-policy-
review-1994  

https://www.gov.uk/government/publications/radioactive-waste-management-policy-review-1994
https://www.gov.uk/government/publications/radioactive-waste-management-policy-review-1994

1  

Gwybodaeth gyffredinol  

Pam rydym yn ymgynghori? 

 Mae Llywodraeth y DU a’r gweinyddiaethau datganoledig yn cynnig fframwaith polisi ar 
gyfer y DU gyfan sy’n dwyn ynghyd, mewn un pwynt cyfeirio, bolisïau ar reoli sylweddau 
ymbelydrol a datgomisiynu niwclear. Mae hyn wedi'i nodi yn Rhan II o'r ymgynghoriad. 
[mewnosod dolen] 

 Rydym hefyd yn cynnig diwygio, diweddaru ac egluro rhai o'r polisïau hyn gyda'r nod o 
ysgogi gwelliannau mewn rhaglenni datgomisiynu niwclear a glanhau a rheoli 
deunyddiau ymbelydrol, a'r gwastraff a gynhyrchir ganddynt. Mae'r rhain wedi'u nodi 
yma yn Rhan I o'r ymgynghoriad. 

Manylion yr ymgynghoriad  

Cyhoeddwyd:  Department for Energy Security and Net Zero 

Ymateb erbyn:  24/05/2023 

Ymholiadau i:  

Dawn Armstrong   

Nuclear Decommissioning and Radioactive Substances Policy Team 

Department for Energy Security and Net Zero  

1 Victoria Street  

London 

SW1H 0ET 

Ebostl: RSNDPolConsult@beis.gov.uk 

Cyfeirnod yr ymgynghoriad: Managing Radioactive Substances and Nuclear 
Decommissioning 

Cynulleidfaoedd:  

mailto:RSNDPolConsult@beis.gov.uk

 Rydym am sicrhau bod ein hystyriaeth o'r cynigion yn cael ei lywio gan amrywiaeth o 
safbwyntiau. Er ein bod yn croesawu barn pawb sydd â diddordeb, disgwyliwn y bydd 
gan y rhanddeiliaid a ganlyn ddiddordeb arbennig: 

• sefydliadau sy'n gyfrifol am ddatgomisiynu niwclear a gweithgareddau glanhau; 

• sefydliadau sy'n gyfrifol am reoli sylweddau ymbelydrol yn ddiogel gan gynnwys 
deunyddiau niwclear; 

• perchnogion a chynhyrchwyr gwastraff ymbelydrol (o'r sectorau niwclear ac 
anniwclear);  

• y gadwyn gyflenwi datgomisiynu a rheoli gwastraff ymbelydrol;  

• rheoleiddwyr; 

• sefydliadau anllywodraethol; 

• awdurdodau lleol; a 

• cymunedau lleol yng nghyffiniau safleoedd niwclear presennol.  

 

Rhychwant tiriogaethol: 

 Mae hwn yn ymgynghoriad DU gyfan. Mae rhai o’r meysydd polisi sydd wedi’u 
cynnwys yn yr ymgynghoriad hwn wedi’u cadw’n ôl, sy’n golygu mai mater i 
Lywodraeth y DU yw pennu polisi a Senedd y DU i ddeddfu ar gyfer y DU gyfan. Mae 
meysydd polisi eraill wedi’u datganoli, gyda’r deddfwrfeydd a’r gweinyddiaethau 
datganoledig yng Nghymru, yr Alban a Gogledd Iwerddon yn gyfrifol am bolisi a 
deddfwriaeth yn eu cenedl. Mewn rhai meysydd o lunio polisi datganoledig, mae 
Llywodraeth y DU a’r gweinyddiaethau datganoledig wedi cydweithio i lunio polisi ar 
gyfer y DU gyfan. Mewn meysydd eraill mae pedair gwlad y DU wedi datblygu 
polisïau ar wahân, er yn gyson i raddau helaeth.  

Sut i ymateb 

 Mae cwestiynau penodol i ymatebwyr eu hystyried wedi'u cynnwys yn Rhannau I a II 
o'r ymgynghoriad. Mae cwestiynau ar y cynigion penodol ar gyfer newidiadau polisi 
hefyd wedi'u rhestru gyda'i gilydd ar dudalen 48 yma yn Rhan I. Bydd eich ymateb yn 
hynod ddefnyddiol os caiff ei fframio mewn ymateb uniongyrchol i'r cwestiynau a 
ofynnwyd, er y croesewir sylwadau a thystiolaeth bellach hefyd. Wrth ymateb, 
nodwch a ydych yn ymateb fel unigolyn neu'n cynrychioli barn sefydliad. Os ydych yn 
ymateb ar ran sefydliad, gwnewch yn glir pwy mae'r sefydliad yn ei gynrychioli. 

 Wrth ystyried ymatebion i’r ymgynghoriad hwn, bydd Llywodraeth y DU a’r 
gweinyddiaethau datganoledig yn rhoi mwy o bwys ar ymatebion sy’n seiliedig ar 

ddadl a thystiolaeth, yn hytrach na datganiadau syml o gefnogaeth neu 
wrthwynebiad.  

 Lle bo modd, dylid cyflwyno ymatebion yn electronig drwy'r e-ymgynghoriad sydd ar 
gael yn https://beisgovuk.citizenspace.com/energy-security/rheoli-sylweddau-
ymbelydrol-datgomisiynu-niwclear 

 Unwaith y bydd yr ymgynghoriad hwn wedi dod i ben, bydd Llywodraeth y DU a’r 
gweinyddiaethau datganoledig yn ystyried y sylwadau a dderbyniwyd ac yn cyhoeddi 
crynodeb o’r ymatebion i’r ymgynghoriad a’r penderfyniadau polisi terfynol.  

Ymatebwch ar-lein yn: https://beisgovuk.citizenspace.com/energy-security/rheoli-sylweddau-
ymbelydrol-datgomisiynu-niwclear 

neu 

Ebostiwch: RSNDPolConsult@beis.gov.uk 

Dawn Armstrong   

Nuclear Decommissioning and Radioactive Substances Policy Team 

Department for Energy Security and Net Zero  

1 Victoria Street  

London 

SW1H 0ET 

Email: RSNDPolConsult@beis.gov.uk 

Mae ffurflen ymateb ar gael ar dudalen ymgynghori GOV.UK: 
www.gov.uk/government/consultations/rheoli-sylweddau-ymbelydrol-a-datgomisiynu-niwclear 

Cyfrinachedd a diogelu data 

 Mae’n bosibl y bydd gwybodaeth a ddarperir gennych mewn ymateb i’r ymgynghoriad 
hwn, gan gynnwys gwybodaeth bersonol, yn cael ei ddatgelu yn unol â deddfwriaeth 
y DU (Deddf Rhyddid Gwybodaeth 2000, Deddf Diogelu Data 2018, Rheoliadau 
Gwybodaeth Amgylcheddol 2004), Deddf Rhyddid Gwybodaeth (yr Alban) 2002 a 
Rheoliadau Gwybodaeth Amgylcheddol (Yr Alban) 2004. 

 Os ydych am i'r wybodaeth a ddarperir gennych gael ei drin yn gyfrinachol, 
dywedwch wrthym, ond byddwch yn ymwybodol na allwn warantu cyfrinachedd ym 
mhob achos. Ni fydd ymwadiad cyfrinachedd awtomatig a gynhyrchir gan eich 
system TG yn cael ei ystyried yn gais cyfrinachedd gennym. 

https://eur02.safelinks.protection.outlook.com/?url=https%3A%2F%2Fbeisgovuk.citizenspace.com%2Fenergy-security%2Frheoli-sylweddau-ymbelydrol-datgomisiynu-niwclear&data=05%7C01%7Cthomas.rookes%40beis.gov.uk%7C0f1a3243f68b4fce13cb08db18e4597c%7Ccbac700502c143ebb497e6492d1b2dd8%7C0%7C0%7C638131143652725356%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=A2YweofVcYH2Bq9aNOsA3%2FJIr4mm03Y213IPSGLJzSE%3D&reserved=0
https://eur02.safelinks.protection.outlook.com/?url=https%3A%2F%2Fbeisgovuk.citizenspace.com%2Fenergy-security%2Frheoli-sylweddau-ymbelydrol-datgomisiynu-niwclear&data=05%7C01%7Cthomas.rookes%40beis.gov.uk%7C0f1a3243f68b4fce13cb08db18e4597c%7Ccbac700502c143ebb497e6492d1b2dd8%7C0%7C0%7C638131143652725356%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=A2YweofVcYH2Bq9aNOsA3%2FJIr4mm03Y213IPSGLJzSE%3D&reserved=0
https://eur02.safelinks.protection.outlook.com/?url=https%3A%2F%2Fbeisgovuk.citizenspace.com%2Fenergy-security%2Frheoli-sylweddau-ymbelydrol-datgomisiynu-niwclear&data=05%7C01%7Cthomas.rookes%40beis.gov.uk%7C0f1a3243f68b4fce13cb08db18e4597c%7Ccbac700502c143ebb497e6492d1b2dd8%7C0%7C0%7C638131143652725356%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=A2YweofVcYH2Bq9aNOsA3%2FJIr4mm03Y213IPSGLJzSE%3D&reserved=0
https://eur02.safelinks.protection.outlook.com/?url=https%3A%2F%2Fbeisgovuk.citizenspace.com%2Fenergy-security%2Frheoli-sylweddau-ymbelydrol-datgomisiynu-niwclear&data=05%7C01%7Cthomas.rookes%40beis.gov.uk%7C0f1a3243f68b4fce13cb08db18e4597c%7Ccbac700502c143ebb497e6492d1b2dd8%7C0%7C0%7C638131143652725356%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=A2YweofVcYH2Bq9aNOsA3%2FJIr4mm03Y213IPSGLJzSE%3D&reserved=0
mailto:RSNDPolConsult@beis.gov.uk
mailto:RSNDPolConsult@beis.gov.uk
http://www.gov.uk/government/consultations/rheoli-sylweddau-ymbelydrol-a-datgomisiynu-niwclear

 Byddwn yn prosesu eich data personol yn unol â’r holl gyfreithiau diogelu data 
perthnasol. Gweler ein Hysbysiadau Preifatrwydd Ymateb i ymgynghoriad ac Ymateb 
ar-lein i ymgynghoriad drwy Hwb Ymgynghori BEIS. 

 Gwybodaeth bellach yn egluro eich hawliau a’r wybodaeth y mae gennych hawl iddi o 
dan Ddeddf Diogelu Data 2018 a Rheoliad Diogelu Data Cyffredinol y DU (UK 
GDPR). Mae’r sefydliadau y byddwn yn rhannu eich ymateb i’r ymgynghoriad hwn â 
nhw i’w gweld yn yr hysbysiad preifatrwydd yn Atodiad 1. 

 Byddwn yn crynhoi’r holl ymatebion ac yn cyhoeddi’r crynodeb hwn ar GOV.UK. Bydd 
y crynodeb yn cynnwys rhestr o'r sefydliadau a ymatebodd. 

Sicrwydd ansawdd 

 Mae’r ymgynghoriad hwn wedi’i gynnal yn unol ag egwyddorion ymgynghori 
Llywodraeth y DU. 

 Os oes gennych unrhyw gwynion am y ffordd y cynhaliwyd yr ymgynghoriad hwn, 
anfonwch e-bost at: beis.bru@beis.gov.uk.  

Dyletswydd Cydraddoldeb y Sector Cyhoeddus 

 Wrth adolygu'r polisïau hyn a datblygu'r cynigion ymgynghori, rydym wedi ystyried 
anghenion pobl â nodweddion gwarchodedig, fel y'u diffinnir gan Ddeddf 
Cydraddoldeb 2010: oedran; anabledd; ailbennu rhywedd; beichiogrwydd a 
mamolaeth; hil (mae hyn yn cynnwys tarddiad ethnig neu genedlaethol, lliw neu 
genedligrwydd); crefydd neu gred (mae hyn yn cynnwys diffyg cred); rhyw; 
cyfeiriadedd rhywiol; priodas a phartneriaeth sifil. 

 Ar hyn o bryd, oherwydd natur y maes polisi a thestun yr ymgynghoriad, nid ydym 
wedi nodi unrhyw gyfleoedd i ddileu gwahaniaethu anghyfreithlon, aflonyddu, 
erledigaeth neu unrhyw ymddygiad arall a waherddir gan Ddeddf Cydraddoldeb 
2010. Nid ydym ychwaith wedi nodi unrhyw gyfleoedd hyrwyddo cyfle cyfartal neu 
feithrin cysylltiadau da rhwng y rhai sy'n rhannu nodwedd warchodedig a'r rhai nad 
ydynt. Fodd bynnag, os oes unrhyw wybodaeth y credwch y dylem ei hystyried fel 
rhan o'r asesiad hwn, dylech ei chynnwys gyda'ch ymateb i'r ymgynghoriad.  

https://www.gov.uk/government/publications/beis-consultations-privacy-notice/privacy-notice-relating-to-consultation-responses-received-by-beis
https://beisgovuk.citizenspace.com/privacy_policy/
https://beisgovuk.citizenspace.com/privacy_policy/
https://www.gov.uk/government/publications/consultation-principles-guidance
mailto:beis.bru@beis.gov.uk

Strwythur yr ymgynghoriad hwn  
 Rydym yn cynnig disodli Papur Gorchymyn 2919 a diweddariadau dilynol iddo gyda 

fframwaith polisi diwygiedig. Ein gweledigaeth ar gyfer y fframwaith polisi yw nodi, 
mewn un pwynt cyfeirio, bolisïau Llywodraeth y DU a’r gweinyddiaethau datganoledig 
ar reoli sylweddau ymbelydrol o dan amodau gweithredu arferol. Mae polisi ar reoli 
digwyddiadau ac argyfynGUA ymbelydrol y tu allan i'r cwmpas.  

 Yn ogystal â diweddariadau arfaethedig, mae'r fframwaith diwygiedig hwn yn 
adlewyrchu polisi, arfer a rheoliadau presennol ar gyfer y polisïau a ganlyn: 

• rheoli deunyddiau ymbelydrol gan gynnwys ffynonellau ymbelydrol (ffynonellau 
ymbelydrol yw deunyddiau a ddefnyddir i gynhyrchu ymbelydredd at ddibenion 
penodol, yn y sector niwclear sifil a'r sector anniwclear); 

• rheoli gollyngiadau hylifol a nwyol ymbelydrol yn y sector niwclear ac anniwclear; 

• mewnforio ac allforio sylweddau ymbelydrol, gan gynnwys gwastraff a gweddillion 
tanwydd niwclear; 

• rheoli plwtoniwm.  

 Er ein bod yn croesawu sylwadau ar y fframwaith polisi drafft cyfan rydym yn ceisio 
barn yn benodol ar newidiadau arfaethedig i rai o'n polisïau. Mae'r polisïau yr ydym 
yn cynnig eu newid yn cynnwys: 

• rheoli gwastraff ymbelydrol solet yn y sector niwclear a'r sector anniwclear; 

• datgomisiynu niwclear; 

• rheoli gweddillion tanwydd niwclear ac wraniwm. 

 Mae Rhan I yn gofyn am farn ar y polisïau yr ydym yn cynnig eu newid.  

 Mae Rhan II yn darparu drafft o'r fframwaith polisi arfaethedig ar gyfer y DU gyfan fel 
y byddai'n ymddangos pe bai'r newidiadau polisi yr ydym yn ymgynghori arnynt yn 
Rhan I yn cael eu gweithredu. Mae hefyd yn cynnwys y datganiadau polisi mewn 
perthynas â'r polisïau a restrir uchod ym mharagraff 2.2. Rydym yn ceisio barn yn 
Rhan II ynghylch cywirdeb ac eglurder y datganiadau polisi ym mharagraff 2.2 sy’n 
cynnwys polisïau, arferion a rheoliadau presennol. 

Crynodeb o gynigion yr ymgynghoriad 

Rheoli gwastraff ymbelydrol solet 

 Gall gwastraff ymbelydrol ddod ar ffurf hylifau, nwy neu solidau. Mae gwastraff 
ymbelydrol solet yn cael ei ddosbarthu yn ôl natur a maint yr ymbelydredd y mae'n ei 
gynnwys a'i allu i gynhyrchu gwres. Y dosbarthiadau yw: 

• gwastraff lefel isel; 

• gwastraff lefel ganolraddol; 

• gwastraff lefel uchel. 

 Yn ogystal â’r dosbarthiadau a nodir uchod, defnyddir y term “gwastraff ymbelydrol 
uwch ei actifedd”3 yng Nghymru, Lloegr a Gogledd Iwerddon i ddisgrifio gwastraff 
ymbelydrol y bwriedir ei waredu mewn cyfleuster gwaredu daearegol dan ein polisi 
presennol. Mae hyn yn cynnwys yr holl wastraff lefel uchel, yr holl wastraff lefel 
ganolraddol a swm bach o wastraff lefel isel nad yw’n addas i’w waredu mewn 
cyfleusterau eraill.  

 Yr opsiynau presennol sydd ar gael ar gyfer gwaredu gwastraff ymbelydrol yw:  

• safleoedd tirlenwi neu waredu ar y safle ar gyfer y gwastraff ymbelydrol lleiaf 
peryglus; 

• y Storfa Gwastraff Lefel Isel yn Cumbria a Chyfleuster Gwastraff Lefel Isel 
(LLWF) Dounreay yn yr Alban ar gyfer gwastraff lefel isel mwy peryglus nad 
yw'n addas i'w waredu mewn safleoedd tirlenwi. 

 Ar hyn o bryd, o dan bolisi Llywodraeth y DU a gweinyddiaethau datganoledig Cymru 
a Gogledd Iwerddon, mae’r holl wastraff lefel ganolraddol i’w waredu mewn cyfleuster 
gwaredu daearegol ynghyd â gwastraff lefel uchel. Mae proses ar y gweill i nodi safle 
addas ar gyfer cyfleuster gwaredu daearegol.    

 Rydym yn cynnig rhai newidiadau pwysig i'n polisïau ar reoli gwastraff ymbelydrol 
solet, gan gynnwys gwaredu. O’u mabwysiadu, byddai’r newidiadau hyn yn arwain at 

 
3 Nid yw gwastraff uwch ei actifedd yn yr Alban ond yn cynnwys gwastraff lefel ganolraddol a gwastraff lefel isel 
nad yw'n addas i'w waredu yn y cyfleusterau presennol. Nid oes unrhyw wastraff lefel uchel yn yr Alban. 

reolaeth fwy effeithlon a chymesur o’r gwastraff hwn ac at ddatgomisiynu ein 
cyfleusterau niwclear yn gynt.  

 Mae'r rhain yn cynnwys cynigion:  

• i’w gwneud yn ofynnol i'r rhai sy'n gyfrifol am greu a rheoli gwastraff ymbelydrol 
solet ddefnyddio dull sy'n seiliedig ar risg fel fframwaith gwneud penderfyniadau 
ar gyfer rheoli'r holl wastraff ymbelydrol solet. Mae'r polisi newydd arfaethedig yn 
gofyn am ystyried priodweddau'r gwastraff (radiolegol, cemegol, ffisegol) a'r risg y 
mae'n ei achosi i bobl a'r amgylchedd. Byddai'r dull arfaethedig yn cael ei 
ddefnyddio ynghyd â'r dosbarthiad gwastraff ymbelydrol (gwastraff lefel isel, 
gwastraff lefel ganolraddol a gwastraff lefel uchel). Mae’r polisïau presennol ar 
reoli gwastraff ymbelydrol uwch ei actifedd yng Nghymru a Lloegr yn seiliedig yn 
bennaf ar ddosbarthiad ymbelydredd y gwastraff. Byddai ein cynigion yn cyd-fynd 
â’r dull a ddefnyddiwyd gan Lywodraeth yr Alban ar gyfer rheoli gwastraff 
ymbelydrol uwch ei actifedd yn yr Alban. Mae hefyd yn gyson â sut mae gwastraff 
ymbelydrol lefel isel solet yn cael ei reoli ledled y DU. Er nad oes unrhyw wastraff 
ymbelydrol actifedd uwch yng Ngogledd Iwerddon, mae Gweithrediaeth Gogledd 
Iwerddon yn cefnogi’r newid polisi arfaethedig i ddull sy’n seiliedig ar risg ar gyfer 
rheoli’r math hwn o wastraff;  

• i fynnu bod yr hierarchaeth wastraff ar gyfer rheoli pob categori o wastraff 
ymbelydrol solet yn cael ei gymhwyso i sicrhau bod gwastraff ymbelydrol yn cael 
ei atal neu ei leihau i'r eithaf. Mae cymhwyso’r hierarchaeth wastraff eisoes yn 
ofyniad yn y polisi ar gyfer rheoli gwastraff ymbelydrol lefel isel yn y DU, ac ar 
gyfer rheoli gwastraff ymbelydrol actifedd uwch yn yr Alban. Rydym yn cynnig 
ymestyn y gofyniad i bolisïau Llywodraeth y DU a gweinyddiaethau datganoledig 
Cymru a Gogledd Iwerddon ar reoli gwastraff ymbelydrol uwch ei actifedd;  

• i ddatblygu fframwaith polisi newydd ar gyfer cyfleusterau gwaredu ger yr wyneb 
ar gyfer gwastraff lefel ganolraddol llai peryglus yng Nghymru a Lloegr; 

• i ganiatáu gwaredu gwastraff lefel ganolraddol mewn cyfleusterau ger yr wyneb 
drwy ddiwygio polisïau Llywodraeth y DU a gweinyddiaethau datganoledig Cymru 
a Gogledd Iwerddon ar waredu gwastraff ymbelydrol uwch ei actifedd; 

•  i ddiwygio polisi Llywodraeth y DU a’r gweinyddiaethau datganoledig ar reoli 
gwastraff ymbelydrol lefel isel solet i hyrwyddo gwaredu ar y safle ar safleoedd 
niwclear a chyn safleoedd niwclear lle mae’n ddiogel gwneud hynny.  

 O’u gweithredu, byddai’r cynigion polisi hyn yn helpu i ysgogi datgomisiynu niwclear a 
rheoli gwastraff ymbelydrol yn gynt ac yn fwy cost-effeithiol heb beryglu diogelwch a 
diogeledd. 

Diweddaru'r polisi ar gyfer datgomisiynu niwclear  

 Rydym yn ceisio barn ar ddiweddaru’r datganiad polisi ar ddatgomisiynu niwclear 
Datgomisiynu Cyfleusterau Diwydiant Niwclear y DU.4 Ers ei gyhoeddi yn 2004 bu 
datblygiadau sylweddol yn y modd y mae diwydiant yn ymdrin â datgomisiynu. 
Rydym yn cynnig diweddaru’r polisi datgomisiynu niwclear presennol i adlewyrchu’r 
datblygiadau sydd wedi digwydd ers 2004 ac egluro unrhyw ansicrwydd o ran ei 
gymhwyso a’i ddehongli. Byddai’r polisi wedi’i ddiweddaru yn ceisio sbarduno atebion 
cynharach, a mwy cost-effeithiol, i ddatgomisiynu a glanhau’r cyfleusterau niwclear 
yng Nghymru, Lloegr a’r Alban, tra’n cynnal safonau uchel o ran diogelwch, diogeledd 
a gwarchod yr amgylchedd.  

 Yn Rhan I, amlinellir gennym drosolwg lefel uchel o gynnwys arfaethedig y polisi 
wedi'i ddiweddaru. Mae drafft llawn o’r polisi wedi’i nodi’n llawn yn Rhan II, pennod 9. 
Nid yw’r polisi’n ymestyn i Ogledd Iwerddon gan nad oes ganddi unrhyw gyfleusterau 
niwclear. 

Rheoli deunyddiau niwclear a gweddillion tanwydd niwclear 

 Bwriadwn ddwyn ynghyd yn y fframwaith polisi ein polisïau ar reoli gweddillion 
tanwydd niwclear, wraniwm a phlwtoniwm. Nid ydym yn cynnig unrhyw newidiadau i’n 
polisi ar reoli plwtoniwm, a nodir yn Rhan II, pennod 11. Fodd bynnag, rydym yn 
ceisio barn ar: 

• datganiad polisi wedi'i ddiweddaru ar gyfer rheoli gweddillion tanwydd niwclear. 
Ar hyn o bryd mae polisi ar reoli gweddillion tanwydd wedi'i gynnwys mewn sawl 
dogfen; rydym yn cynnig dod â'r rhain ynghyd mewn un datganiad polisi cydlynol. 
Yn benodol, rydym yn diweddaru ac yn disodli paragraffau 64 a 65 o bapur gwyn 
ynni 20085 er mwyn adlewyrchu newidiadau yn y sector ynni niwclear newydd a 
datblygedig ers 2008. 

• datganiad polisi newydd ar reoli wraniwm.  

Camau nesaf 

 Bydd Llywodraeth y DU a’r gweinyddiaethau datganoledig yn ystyried ymatebion i’r 
ymgynghoriad wrth lunio fframwaith polisi terfynol y DU gyfan. Disgwyliwn gyhoeddi’r 
fframwaith polisi terfynol yn 2024.  

 
4 Llywodraeth y DU (2004). The Decommissioning of the UK nuclear industry’s facilities. Ar gael yn: 
https://www.gov.uk/government/publications/the-decommissioning-of-the-uk-nuclear-industrys-facilities   
5 Llywodraeth y DU (2008). Meeting the Energy Challenge: A white paper on nuclear power. Ar gael yn: 
https://www.gov.uk/government/publications/meeting-the-energy-challenge-a-white-paper-on-nuclear-power  

https://www.gov.uk/government/publications/the-decommissioning-of-the-uk-nuclear-industrys-facilities
https://www.gov.uk/government/publications/meeting-the-energy-challenge-a-white-paper-on-nuclear-power


Rheoli Sylweddau Ymbelydrol a Datgomisiynu Niwclear 

15 
 

4  

Rheoli gwastraff ymbelydrol solet o'r 
sectorau niwclear ac anniwclear 

 Yn y bennod hon rydym yn ystyried polisïau ar reoli gwastraff ymbelydrol solet y DU 
hyd at y pwynt gwaredu. Trafodir gwaredu gwastraff ymbelydrol solet yn y bennod 
nesaf. Mae polisi rheoli gwastraff ymbelydrol solet yn fater datganoledig o ran 
defnydd sifil o sylweddau ymbelydrol.  

 Mae Llywodraeth y DU a’r gweinyddiaethau datganoledig yn ceisio barn ar gynigion 
polisi sy’n: 

• ei gwneud yn ofynnol i'r rhai sy'n gyfrifol am greu a rheoli gwastraff ymbelydrol 
solet ddefnyddio dull sy'n seiliedig ar risg fel fframwaith gwneud penderfyniadau 
ar gyfer rheoli'r holl wastraff ymbelydrol solet. Mae hyn yn golygu y dylid ystyried 
priodweddau’r gwastraff (radiolegol, cemegol a ffisegol) a’r risg y mae’r gwastraff 
yn ei achosi i bobl a’r amgylchedd, yn hytrach na’r dull presennol o reoli’r 
gwastraff drwy gyfeirio at ei ddosbarthiad gwastraff ymbelydrol yn unig; 

• mynnu bod yr hierarchaeth wastraff ar gyfer rheoli'r holl wastraff ymbelydrol solet 
yn cael ei gymhwyso. 

 O'u mabwysiadu, byddai'r cynigion polisi hyn yn cefnogi cyflymu'r rhaglenni lleihau 
peryglon a risg uchel yn Sellafield, sy'n flaenoriaeth genedlaethol. Byddai’n rhyddhau 
lle mewn rhai storfeydd peirianyddol ar y safleoedd sy’n cael eu defnyddio ar hyn o 
bryd i storio gwastraff lefel ganolraddol, a byddai hefyd yn caniatáu cynnydd 
cyflymach o ran datgomisiynu a glanhau cyfleusterau a safleoedd niwclear eraill a 
chefnogi datgomisiynu yn y sector anniwclear (e.e. y diwydiant olew a nwy). Bydd 
cynnal safonau uchel o ddiogelwch, diogeledd a gwarchod yr amgylchedd yn 
hanfodol.  

 Mae dull sy’n seiliedig ar risg o reoli pob categori o wastraff ymbelydrol solet yn 
adeiladu ar y dull a ddefnyddiwyd ar gyfer rheoli gwastraff lefel isel solet ledled y DU. 
Byddai’n fwy priodol a chymesur i’r risg i bobl a’r amgylchedd gan rywfaint o’r rhestr 
gwastraff lefel ganolraddol na’r dull polisi presennol.  

 Nid ydym yn cynnig unrhyw newidiadau i'r dosbarthiadau gwastraff ymbelydrol eu 
hunain sydd wedi'u hen sefydlu ac yn gydnabyddedig yn eang gan randdeiliaid. 
Defnyddir y dosbarthiadau (gweler paragraffau 4.10 - 4.11 ) i lywio rhestr y DU o 
ddeilliannau gwastraff ymbelydrol o’r diwydiant niwclear ar hyn o bryd ac yn y 
dyfodol, ac fe’u defnyddir fel rhan o rwymedigaethau adrodd rhyngwladol y DU i’r 

Asiantaeth Ynni Atomig Ryngwladol a’r Confensiwn ar y Cyd ar Ddiogelwch Rheoli 
Gweddillion Tanwydd ac ar Ddiogelwch Rheoli Gwastraff Ymbelydrol. 

Yn y DU, diffinnir gwastraff ymbelydrol fel unrhyw sylwedd neu eitem sydd wedi’i halogi 
gan neu sy’n ymgorffori ymbelydredd uwchlaw trothwyon penodol a ddiffinnir mewn 
deddfwriaeth, a gall gynnwys sylweddau ac eitemau na ragwelir unrhyw ddefnydd pellach 
ohonynt.6 Nid yw deunyddiau niwclear gan gynnwys gweddillion tanwydd niwclear, 
wraniwm a phlwtoniwm yn cael eu dosbarthu fel gwastraff ymbelydrol ar hyn o bryd ond 
gallent ddod yn wastraff ar ryw adeg yn y dyfodol os yw perchnogion y deunyddiau hyn 
yn barnu nad oes ganddynt unrhyw ddefnydd pellach. Mae'r datganiadau polisi 
arfaethedig ar reoli gweddillion tanwydd ac wraniwm wedi'u nodi yn Rhan 1, pennod 7. 
Mae'r datganiad polisi ar gyfer rheoli plwtoniwm wedi'i nodi yn Rhan II, pennod 11. 

 Cynhyrchir gwastraff ymbelydrol solet o weithgareddau gweithredol a datgomisiynu a 
glanhau yn y sectorau niwclear ac anniwclear. Ar hyn o bryd, mae mwyafrif y 
gwastraff hwn yn cael ei gynhyrchu gan y safleoedd niwclear sy'n gyfrifoldeb yr 
Awdurdod Datgomisiynu Niwclear (NDA) ac EDF Energy. Mae gwastraff ymbelydrol 
solet yn cynnwys amrywiaeth o ddeunyddiau megis papur, plastigion, cydrannau 
adweithyddion, resinau cyfnewid ïon a chyfrynGUA hidlo, metelau halogedig, 
deunyddiau organig, concrit, graffit, a ffynonellau ymbelydrol segur o arbelydrwyr 
meddygol a diwydiannol. Gall hefyd gynnwys gwastraff fel, slwtsh, clystyryddion, 
olewau, toddyddion, a hylif hynod actif (HAL) o ailbrosesu gweddillion tanwydd 
niwclear, sydd i gyd yn cael eu trosi’n ffurfiau solet a’u rheoli fel gwastraff ymbelydrol 
solet.  

Trosolwg o ddosbarthiadau gwastraff ymbelydrol y DU 

 Yn y DU mae gwastraff ymbelydrol yn cael ei ddosbarthu yn ôl natur a maint yr 
ymbelydredd sydd ynddo a'i allu i gynhyrchu gwres (gweler paragraffau 4.10 i 4.11 a 
Ffigur 1). Mae'r dosbarthiadau gwastraff ar draws yr ystod lawn o wastraff ymbelydrol 
yn cyd-fynd yn fras ag arfer rhyngwladol.  

 Nid yw rhywfaint o wastraff sy'n cynnwys lefelau isel iawn o ymbelydredd yn peri 
llawer o risg radiolegol i iechyd a'r amgylchedd ac felly mae wedi'i eithrio o 

 
6 Llywodraeth y DU (2007). Management of Solid Low Level Radioactive Waste in the United Kingdom. Ar gael 
yn: https://www.gov.uk/government/collections/managing-waste#solid-low-level-wastes 
The Environmental Permitting (England and Wales) Regulations 2016. Ar gael yn:  
https://www.legislation.gov.uk/uksi/2017/1322/contents/made 
The Radioactive Substances Act 1993. Ar gael yn: https://www.legislation.gov.uk/ukpga/1993/12/contents 
The Ionising Radiation Regulations (Northern Ireland) 2017. Ar gael yn: 
https://www.legislation.gov.uk/nisr/2017/229/contents/made a 
The Environmental Authorisations (Scotland) Regulations 2018. Ar gael yn: 
https://www.legislation.gov.uk/sdsi/2018/9780111039014/contents 

https://www.gov.uk/government/collections/managing-waste#solid-low-level-wastes
https://www.legislation.gov.uk/uksi/2017/1322/contents/made
https://www.legislation.gov.uk/ukpga/1993/12/contents
https://www.legislation.gov.uk/nisr/2017/229/contents/made
https://www.legislation.gov.uk/sdsi/2018/9780111039014/contents

ddeddfwriaeth gwastraff ymbelydrol.7 Nid oes angen trwydded nac awdurdodiad arall 
gan asiantaethau'r amgylchedd i waredu'r gwastraff hwn. Fodd bynnag, gall gwastraff 
o'r fath fod yn destun rheoliadau gwastraff confensiynol a rheoliadau trafnidiaeth o 
hyd a rhaid ei reoli yn unol â'r gofynion hynny. 

 Yma rydym yn ystyried gwastraff ymbelydrol sy'n dod o fewn cwmpas rheolaethau 
rheoleiddio gwastraff ymbelydrol. Mae'r rheolaethau hyn yno i amddiffyn pobl a'r 
amgylchedd rhag y risgiau o ymbelydredd ïoneiddio. Mae tri chategori perthnasol o 

 
7 I gael manylion am gwmpas deddfwriaeth sylweddau ymbelydrol gweler: Llywodraeth y DU (2018). Guidance on 
the scope of and exemptions from the radioactive substances legislation in the UK. Ar gael yn: 
https://www.gov.uk/government/publications/guidance-on-the-scope-of-and-exemptions-from-the-radioactive-
substances-legislation-in-the-uk  

Ffigur 1. Dosbarthiad gwastraff ymbelydrol yn nhermau ymbelydredd a chynhwysedd cynhyrchu gwres 
(ONR/SEPA/DESNZ). 

https://www.gov.uk/government/publications/guidance-on-the-scope-of-and-exemptions-from-the-radioactive-substances-legislation-in-the-uk
https://www.gov.uk/government/publications/guidance-on-the-scope-of-and-exemptions-from-the-radioactive-substances-legislation-in-the-uk

wastraff ymbelydrol - gwastraff lefel isel (GLI), gwastraff lefel ganolraddol (GLG) a 
gwastraff lefel uchel (GLU).  

Mae ymbelydredd yn cael ei fesur mewn becquerels (Bq). Mae becquerels yn cyfeirio 
at faint o ymbelydredd ïoneiddio sy'n cael ei ryddhau pan fydd atom ansefydlog o elfen 
(fel wraniwm) yn allyrru egni yn ddigymell trwy ddadfeiliad ymbelydrol. Ymbelydredd yw'r 
term a ddefnyddir i ddisgrifio'r gyfradd y mae deunydd ymbelydrol yn allyrru pelydriad, 
neu faint o atomau yn y dadfeiliad deunydd mewn cyfnod penodol o amser. O'r herwydd, 
mae 1 Bq yn cynrychioli cyfradd dadfeiliad ymbelydrol lle mae un atom yn dadfeilio bob 
eiliad. Gelwir yr amser y mae'n ei gymryd i hanner yr atomau mewn sylwedd ymbelydrol 
ddadfeilio fel yr hanner oes. Gall hanner oes sylwedd ymbelydrol amrywio o ffracsiynau o 
eiliad i biliynau o flynyddoedd.  

 Diffinnir y categorïau gwastraff ymbelydrol fel: 

• Gwastraff Lefel Isel (GLI) - gwastraff nad yw ei gynnwys ymbelydrol yn fwy na 4 
Gigabequerel fesul tunnell o gyfanswm actifedd alffa neu 12 Gigabequerel fesul 
tunnell o gyfanswm gweithgaredd beta/gama.8 O fewn y diffiniad hwn mae is-
gategorïau ychwanegol ar gyfer gwastraff ymbelydrol cyfaint isel lefel isel iawn a 
gwastraff ymbelydrol cyfaint uchel lefel isel iawn. 

• Gwastraff Lefel Ganolraddol (GLG) - gwastraff sy’n fwy na’r ffiniau uchaf ar 
gyfer LLW, ond nad yw’n gofyn am ystyried cynhyrchu gwres wrth ddylunio 
cyfleusterau storio neu waredu. 

• Gwastraff Lefel Uchel (GLU) - gwastraff lle gall y tymheredd godi'n sylweddol o 
ganlyniad i'w ymbelydredd, felly mae'n rhaid ystyried y ffactor hwn wrth ddylunio 
cyfleusterau storio neu waredu. 

 Yn ogystal â’r dosbarthiadau a nodir uchod, mae’r term gwastraff ymbelydrol actifedd 
uwch (GUA) yn cael ei ddefnyddio ar hyn o bryd gan Lywodraeth y DU a’r 
gweinyddiaethau datganoledig mewn datganiadau polisi. Fodd bynnag, mae'r term yn 
cael ei ddefnyddio/diffinio'n wahanol ar draws y gwahanol weinyddiaethau. Mae'r 
gwahaniaethau hyn fel a ganlyn:  

• mae Llywodraeth y DU a gweinyddiaethau datganoledig Cymru a Gogledd 
Iwerddon (er nad oes gan Ogledd Iwerddon unrhyw GUA) yn cynnwys o fewn y 
diffiniad o GUA: 

1) GLU o ailbrosesu gweddillion tanwydd niwclear 

2) GLG 

3) Peth GLI nad yw'n addas i'w waredu yn y cyfleusterau presennol a  

4) GLG o raglen amddiffyn y DU 

 
8 Mae sylweddau ymbelydrol yn cynhyrchu tri phrif fath o ymbelydredd ïoneiddio: pelydriad alffa (α), pelydriad 
beta (β) a phelydrau gama (γ). Esbonnir hwy yn fanylach yn Rhan II, pennod 2.  

• mae Llywodraeth yr Alban yn cynnwys o fewn ei diffiniad o GUA:  

1) GLG 

2) Peth GLI nad yw'n addas i'w waredu yn y cyfleusterau presennol   

Nid yw diffiniad Llywodraeth yr Alban yn cynnwys GLU oherwydd nad oes GLU 
yn yr Alban. Mae gweddillion tanwydd niwclear a deunyddiau niwclear yn yr 
Alban yn cael eu trosglwyddo i Sellafield a’u rheoli yno. 

 Mae Llywodraeth y DU a’r gweinyddiaethau datganoledig hefyd yn defnyddio’r term 
gwastraff ffiniol i ddisgrifio gwastraff sydd â lefel o ymbelydredd yn agos at y ffin 
rhwng dau gategori gwastraff, sef GLI/GLG yn nodweddiadol. 

Polisïau cyfredol ar reoli gwastraff ymbelydrol solet  

Polisi cyfredol ar reoli gwastraff ymbelydrol lefel isel solet 

 Ar hyn o bryd mae polisi ar gyfer y DU gyfan ar reoli GLI solet, Polisi ar gyfer Rheoli 
Gwastraff Ymbelydrol Lefel Isel Solet yn y Tymor Hir yn y Deyrnas Unedig, a 
gyhoeddwyd ym mis Mawrth 2007.9 Gweithredir y polisi drwy dair strategaeth 
gwastraff lefel isel ategol y DU (diwydiant niwclear,10 diwydiant anniwclear,11 a 
deunyddiau ymbelydrol sy'n digwydd yn naturiol12). Mae'r polisi'n gofyn am 
ddefnyddio dull wedi'i lywio gan risg i reoli GLI er mwyn sicrhau diogelwch a 
gwarchodaeth yr amgylchedd. Mae hefyd yn nodi’n benodol bod angen lleihau 
gwastraff (yn ôl ymbelydredd a màs) i’r lleiafswm drwy gymhwyso’r hierarchaeth 
wastraff (gweler Ffigur 2, tudalen 25) i reoli GLI.13 

Polisi cyfredol ar reoli gwastraff ymbelydrol uwch ei actifedd 

 Mae Llywodraeth y DU a’r gweinyddiaethau datganoledig wedi mabwysiadu dulliau 
gwahanol o reoli gwastraff ymbelydrol uwch ei actifedd (GUA) (gweler paragraff 4.11 

 
9 Llywodraeth y DU (2007). Policy for the long-term management of solid low level radioactive waste in the United 
Kingdom. Ar gael yn: 
https://assets.publishing.service.gov.uk/government/uploads/system/uploads/attachment_data/file/254393/Low_le
vel_waste_policy.pdf 
10 UK Strategy (2016) for the Management of Solid Low-Level Waste from the Nuclear Industry. Ar gael yn: 
https://assets.publishing.service.gov.uk/government/uploads/system/uploads/attachment_data/file/497114/NI_LL
W_Strategy_Final.pdf 
11 UK Strategy (2012) for the management of solid low level radioactive waste from the non-nuclear industry in the 
United Kingdom: Part 1 Anthropogenic radionuclides. Ar gael yn: 
https://assets.publishing.service.gov.uk/government/uploads/system/uploads/attachment_data/file/48291/4616-
strategy-low-level-radioactive-waste.pdf 
12 UK Strategy (2014) for the management of Naturally Occurring Radioactive Material (NORM) waste in the 
United Kingdom. Ar gael yn: 
https://assets.publishing.service.gov.uk/government/uploads/system/uploads/attachment_data/file/335821/Final_s
trategy_NORM.pdf 
13 Defra (2011). Guidance on applying the Waste Hierarchy. Ar gael yn: 
https://www.gov.uk/government/publications/guidance-on-applying-the-waste-hierarchy 

https://assets.publishing.service.gov.uk/government/uploads/system/uploads/attachment_data/file/254393/Low_level_waste_policy.pdf
https://assets.publishing.service.gov.uk/government/uploads/system/uploads/attachment_data/file/254393/Low_level_waste_policy.pdf
https://assets.publishing.service.gov.uk/government/uploads/system/uploads/attachment_data/file/497114/NI_LLW_Strategy_Final.pdf
https://assets.publishing.service.gov.uk/government/uploads/system/uploads/attachment_data/file/497114/NI_LLW_Strategy_Final.pdf
https://assets.publishing.service.gov.uk/government/uploads/system/uploads/attachment_data/file/48291/4616-strategy-low-level-radioactive-waste.pdf
https://assets.publishing.service.gov.uk/government/uploads/system/uploads/attachment_data/file/48291/4616-strategy-low-level-radioactive-waste.pdf
https://assets.publishing.service.gov.uk/government/uploads/system/uploads/attachment_data/file/335821/Final_strategy_NORM.pdf
https://assets.publishing.service.gov.uk/government/uploads/system/uploads/attachment_data/file/335821/Final_strategy_NORM.pdf
https://www.gov.uk/government/publications/guidance-on-applying-the-waste-hierarchy

am ddiffiniadau o GUA ym mhob un o’r gweinyddiaethau datganoledig). Mae polisïau 
ar gyfer rheoli GUA yn y tymor hir wedi'u nodi yn: 

• Implementing Geological Disposal: Working with Communities (Lloegr), a 
gyhoeddwyd yn 2018;14 

• Polisi Llywodraeth Cymru ar Reoli a Gwaredu Gwastraff Ymbelydrol Uwch ei 
Actifedd, a gyhoeddwyd ym Mai 2015;15 

• Gwaredu Gwastraff Ymbelydrol Uwch ei Actifedd yn Ddaearegol: Gweithio gyda 
Chymunedau (Cymru), a gyhoeddwyd yn 2019;16 

• Scotland’s Higher Activity Radioactive Waste Policy, a gyhoeddwyd yn Ionawr 
2011; a gefnogir gan Strategaeth Weithredu a gyhoeddwyd yn 2016;17  

• Implementing Geological Disposal: a Framework for the long-term management 
of higher activity radioactive waste, a gyhoeddwyd yn 201418 (Gogledd 
Iwerddon). 

 4.15 Mae rheoli GUA yn y polisïau presennol a ddilynir gan Lywodraeth y DU a 
gweinyddiaethau datganoledig Cymru a Gogledd Iwerddon yn seiliedig ar 
ddosbarthiad ymbelydredd y gwastraff. Mae'r polisïau'n mynnu bod pob GUA yn cael 
ei waredu mewn cyfleuster gwaredu daearegol, ni waeth a yw'r risg y mae'r gwastraff 
yn ei achosi i bobl a'r amgylchedd yn gofyn am lefel yr arwahanrwydd a'r cyfyngiad a 
ddarperir gan waredu daearegol. 

 Ategir polisi GUA Llywodraeth yr Alban gan yr egwyddor o ddull gweithredu sy’n 
seiliedig ar risg yn seiliedig ar y peryglon radiolegol ac unrhyw beryglon eraill sy’n 
gysylltiedig â thrin neu storio neu waredu’r gwastraff. 

 Ar hyn o bryd nid yw polisïau Llywodraeth y DU a gweinyddiaethau datganoledig 
Cymru a Gogledd Iwerddon yn mynnu’n benodol bod yr hierarchaeth wastraff yn cael 
ei chymhwyso, er yn ymarferol cedwir at ei hegwyddorion yn gyffredinol.  

 
14 Llywodraeth y DU (2018). Implementing geological disposal – working with communities: An updated 
framework for the long-term management of higher activity radioactive waste. Ar gael yn: 
https://www.gov.uk/government/publications/implementing-geological-disposal-working-with-communities-long-
term-management-of-higher-activity-radioactive-waste 
15 Llywodraeth Cymru (2015). Polisi Llywodraeth Cymru ar Reoli a Gwaredu Gwastraff Ymbelydrol Uwch ei 
Actifedd. Ar gael yn: https://www.llyw.cymru/sites/default/files/publications/2019-06/polisi-llywodraeth-cymru-ar-
reoli-a-gwaredu-gwastraff-ymbelydrol-uwch-ei-actifedd.pdf 
16 Llywodraeth Cymru (2019). Gwaredu Gwastraff Ymbelydrol Uwch ei Actifedd yn Ddaearegol: Gweithio gyda 
Chymunedau. Ar gael yn: https://www.llyw.cymru/sites/default/files/publications/2019-04/gwaredu-gwastraff-
ymbelydrol-uwch-ei-actifedd-yn-ddaearegol-canllawiau-i-gymunedau.pdf 
17 Llywodraeth yr Alban (2011). Scotland’s Higher Activity Radioactive Waste Policy. Ar gael yn: 
https://www.gov.scot/Topics/Environment/waste-and-pollution/Waste-
1/16293/higheractivitywastepolicy/hawpolicy2011 
18 Implementing Geological Disposal: a Framework for the long-term management of higher activity radioactive 
waste. Ar gael yn: 
https://www.gov.uk/government/publications/implementing-geological-disposal 

https://www.gov.uk/government/publications/implementing-geological-disposal-working-with-communities-long-term-management-of-higher-activity-radioactive-waste
https://www.gov.uk/government/publications/implementing-geological-disposal-working-with-communities-long-term-management-of-higher-activity-radioactive-waste
https://www.llyw.cymru/sites/default/files/publications/2019-06/polisi-llywodraeth-cymru-ar-reoli-a-gwaredu-gwastraff-ymbelydrol-uwch-ei-actifedd.pdf
https://www.llyw.cymru/sites/default/files/publications/2019-06/polisi-llywodraeth-cymru-ar-reoli-a-gwaredu-gwastraff-ymbelydrol-uwch-ei-actifedd.pdf
https://www.llyw.cymru/sites/default/files/publications/2019-04/gwaredu-gwastraff-ymbelydrol-uwch-ei-actifedd-yn-ddaearegol-canllawiau-i-gymunedau.pdf
https://www.llyw.cymru/sites/default/files/publications/2019-04/gwaredu-gwastraff-ymbelydrol-uwch-ei-actifedd-yn-ddaearegol-canllawiau-i-gymunedau.pdf
https://www.gov.scot/Topics/Environment/waste-and-pollution/Waste-1/16293/higheractivitywastepolicy/hawpolicy2011
https://www.gov.scot/Topics/Environment/waste-and-pollution/Waste-1/16293/higheractivitywastepolicy/hawpolicy2011
https://eur02.safelinks.protection.outlook.com/?url=https%3A%2F%2Fwww.gov.uk%2Fgovernment%2Fpublications%2Fimplementing-geological-disposal&data=04%7C01%7Cfrankie.brookes%40beis.gov.uk%7C22b8316f503a4e2bd5b508d935864e57%7Ccbac700502c143ebb497e6492d1b2dd8%7C0%7C0%7C637599673210309968%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C1000&sdata=5j%2FcJuBCeo4QAXz5P70f1Fq9884K7a5oRQHgUJ%2BgNOk%3D&reserved=0

 Mae Polisi GUA Llywodraeth yr Alban yn mynnu’n benodol bod yr hierarchaeth 
wastraff yn cael ei chymhwyso, lle bo’n ymarferol, wrth reoli GUA yn yr Alban. 

Optimeiddio rheoli gwastraff ymbelydrol solet 

 Yn y DU, mae ffocws a phwyslais cynyddol ar ddulliau ac atebion cynaliadwy i reoli 
gwastraff ymbelydrol, gan gynnwys gwastraff gweithredol a gwastraff sy’n deillio o 
weithgareddau digomisiynu a glanhau niwclear ac anniwclear. 

 Mae’r dirwedd rheoli gwastraff ymbelydrol yn y DU hefyd yn newid wrth i’r gwaith o 
ddatgomisiynu a glanhau’r ystâd niwclear (gweler Rhan I, pennod 6), ac i ryw raddau 
y sectorau nad ydynt anniwclear, fynd rhagddo. Bydd y gwaith parhaus o 
ddatgomisiynu a glanhau safleoedd niwclear yn arwain at gyfeintiau uwch o wastraff 
ymbelydrol llai peryglus (GLG sy'n cynnwys isotopau sy'n para am gyfnod byrrach a 
llawer iawn o GLI), yn hytrach na'r GLG a'r GLU mwy peryglus a grëir yn bennaf wrth 
weithredu cyfleusterau niwclear.  

 Hwylusodd polisi GLI solet y DU 2007 (a’i dair strategaeth ategol) well rheolaeth ar y 
symiau sylweddol o GLI solet sy’n deillio o’r gwaith datgomisiynu ar raddfa fawr ac 
adfer amgylcheddol ar draws yr ystâd niwclear yn ogystal â ffynonellau eraill o GLI 
solet. Cyflwynodd hefyd ddull wedi’i lywio gan risg i bennu’r opsiynau gwaredu mwyaf 
priodol ar gyfer GLI a alluogodd berchnogion a chynhyrchwyr gwastraff i ddatblygu’r 
atebion gorau posibl fesul achos (gweler Rhan I, pennod 5 am ragor o fanylion am y 
seilwaith gwaredu). 

 Mae Storfa Gwastraff Lefel Isel Cyf (LLWR Ltd), sydd bellach yn rhan o’r 
Gwasanaethau Gwastraff Niwclear19 wedi arwain y gwaith o weithredu’r polisi a’r 
gwaith o gyflawni strategaeth GLI solet y diwydiant niwclear ar ran yr Awdurdod 
Datgomisiynu Niwclear (NDA) a Llywodraeth y DU a’r gweinyddiaethau datganoledig 
drwy’r Rhaglen GLI Genedlaethol. . Mae'r LLWR Ltd hefyd wedi darparu cyfres o 
fframweithiau masnachol sy'n galluogi cynhyrchwyr gwastraff i gael mynediad at 
ystod o driniaethau a llwybrau gwaredu amgen a ddarperir gan weithredwyr 
masnachol. Mae'r Rhaglen GLI Genedlaethol wedi ysgogi newid mewn meddylfryd, 
ymddygiad a diwylliant ymhlith perchnogion a chynhyrchwyr gwastraff er mwyn 
sicrhau gwelliannau sylweddol mewn rheolaeth GLI. Mae hyn wedi arwain at hyd at 
98% o GLI yn cael ei ddargyfeirio o waredu yn y LLWR, i driniaeth a llwybrau 
gwaredu amgen. 

 
19 Ar 31 Ionawr 2022, lansiwyd Gwasanaethau Gwastraff Niwclear gan ddod â Rhaglen Rheoli Gwastraff 
Integredig yr NDA, Radioactive Waste Management Limited a Rhaglen Rheoli Gwastraff Integredig yr NDA at ei 
gilydd mewn un sefydliad. Gwasanaethau Gwastraff Niwclear yw enw masnachu / gweithredu ar y cyd LLW 
Repository Limited (LLWR) a Radioactive Waste Management Limited (RWM). 

 Mae Strategaeth y DU ar gyfer Rheoli Gwastraff Solet Lefel Isel o'r Diwydiant 
Niwclear (2016)20 yn ei gwneud yn ofynnol i gynhyrchwyr gwastraff geisio nodi a 
gweithredu cyfleoedd i reoli gwastraff yn agos at y ffin GLI/GLG mewn ffyrdd sy'n 
sicrhau'r gwerth a'r budd mwyaf posibl. O ganlyniad, mae diwydiant wedi gwneud 
cynnydd o ran optimeiddio rheolaeth GLG/GLI ffiniol. Cyflawnwyd hyn trwy 
amrywiaeth o ddulliau gan gynnwys storio dadfeiliad, nodweddu ychwanegol, 
didoli/gwahanu, trin a chyflyru. Mae hyn wedi arwain at rywfaint o wastraff a 
ddosbarthwyd yn flaenorol fel GLG i gael ei ailddosbarthu fel GLI sy’n addas i’w 
waredu i’r LLWR, gan alluogi gwaredu’r gwastraff hwn yn gynt (gweler astudiaeth 
achos 1).  

Astudiaeth Achos 1: Cyfleoedd ailddosbarthu ar gyfer GLG, gan alluogi datrysiadau rheoli 
cynnar 

Yn unol â Strategaeth y DU 2016 ar gyfer Rheoli Gwastraff Solet Lefel Isel o’r Diwydiant 
Niwclear, mae LLWR Ltd wedi bod yn gweithio gyda Magnox a Sellafield i archwilio a 
gweithredu cyfleoedd a nodwyd gan y safleoedd i reoli rhywfaint o’u GLG yn wahanol. 

Ers cyhoeddi Strategaeth y DU, bu newid sylweddol yn y ffordd y caiff GLI ei reoli, gyda hyd 
at 98% yn cael ei ddargyfeirio o waredu i'r LLWR i driniaeth a llwybrau gwaredu amgen. 
Mae’r newid hwn mewn arfer wedi arwain at gynhyrchwyr gwastraff yn dechrau meddwl yn 
wahanol am sut y gellid rheoli rhywfaint o’u stocrestr o wastraff a nodir ar hyn o bryd yn 
Rhestr Gwastraff Ymbelydrol y DU21 fel GLG. 

Trwy amrywiaeth o ddulliau, gan gynnwys storio dadfeiliad, nodweddu ychwanegol, 
didoli/gwahanu, trin a chyflyru, mae cyfran o wastraff GLG wedi'i ailddosbarthu fel GLI sy'n 
addas i'w waredu i'r LLWR: 

• Nodwyd bod cyfran o'r malurion elfen tanwydd (FED) ar safle Magnox Bradwell 
yn GLI ac yn bodloni'r meini prawf derbyn ar gyfer LLWR ar ôl cyflyru. 
Galluogodd hyn i safle Bradwell fynd i mewn i Ofal a Chynnal a Chadw yn gynt 

 
20 UK Strategy (2016) for the Management of Solid Low-Level Waste from the Nuclear Industry. Ar gael yn: 
https://assets.publishing.service.gov.uk/government/uploads/system/uploads/attachment_data/file/497114/NI_LL
W_Strategy_Final.pdf 
 
 
21 Awdurdod Datgomisiynu Niwclear (2019). UK Radioactive Waste Inventory. Ar gael yn: 
https://ukinventory.nda.gov.uk/ 

O'r chwith i'r dde, malurion elfen tanwydd, drymiau dur o wastraff wedi'i amgáu, drymiau o wastraff wedi'i 
halogi â phlwtoniwm, blychau gwastraff o Windscale AGR. 

https://assets.publishing.service.gov.uk/government/uploads/system/uploads/attachment_data/file/497114/NI_LLW_Strategy_Final.pdf
https://assets.publishing.service.gov.uk/government/uploads/system/uploads/attachment_data/file/497114/NI_LLW_Strategy_Final.pdf
https://ukinventory.nda.gov.uk/

nag a fyddai wedi bod yn bosibl fel arall ac mae wedi arwain at Magnox yn 
archwilio cyfleoedd i FED sy’n cael ei storio ar rai o’u safleoedd eraill gael ei 
reoli yn yr un modd. 

• Mae dros fil o ddrymiau dur gwrthstaen o wastraff wedi'i amgáu wedi mynd 
trwy storfa ddadfeiliad ar safle Magnox Winfrith, gan ganiatáu iddynt gael eu 
hanfon i'w gwaredu i LLWR dros y blynyddoedd nesaf.  

• Mae miloedd o ddrymiau o ddeunyddiau halogedig gan blwtoniwm yn cael eu 
storio ar hyn o bryd yn Sellafield. Yn hanesyddol roedd yr holl wastraff o 
gyfleusterau a oedd yn cynnwys deunyddiau halogedig gan blwtoniwm yn cael 
ei reoli fel GLG. Mae offer profi newydd a osodwyd yn y storfa wedi galluogi 
peth o'r gwastraff i gael ei nodweddu a'i waredu'n well fel GLI. Mae'r drymiau 
hyn wedi'u cywasgu'n eithafol er mwyn lleihau cyfaint i'r eithaf cyn eu hanfon i'r 
LLWR i'w gwaredu. 

• Cafodd blychau gwastraff concrid o Adweithydd Nwy Uwch yr hen Windscale 
eu pecynnu fel GLG yn ystod datgomisiynu'r cyfleuster rai blynyddoedd yn ôl. 
Yn fwy diweddar, nododd Sellafield fod rhai o'r pecynnau hyn yn debygol o fod 
yn GLI trwy storio dadfeiliad a gwell nodweddu. Mae prosiect ar y gweill i nodi a 
choladu'r wybodaeth sydd ei hangen i ddangos eu bod yn cael eu derbyn i'w 
gwaredu i'r LLWR fel GLI. 

Mae'r prosiectau hyn yn darparu buddion sylweddol, gan gynnwys gwaredu gwastraff yn 
gynnar yn ddiogel a chydymffurfiol; lleihau risg; a rhyddhau lle mewn storfeydd GLG 
peirianyddol i gefnogi cenhadaeth ddatgomisiynu’r Awdurdod Datgomisiynu Niwclear, gan 
arbed dros £100 miliwn o gostau. 

Pam mabwysiadu polisi ar gyfer fframwaith gwneud 
penderfyniadau ar sail risg i reoli gwastraff ymbelydrol solet? 

 Mae pob gwastraff ymbelydrol yn cynnwys ystod eang o briodweddau radiolegol, 
cemegol a ffisegol. Mae rheolaeth briodol a chymesur o wastraff ymbelydrol yn 
dibynnu nid yn unig ar briodweddau ymbelydrol y gwastraff (lefel a math o 
ymbelydredd), ond hefyd ar ei briodweddau cemegol a ffisegol (e.e. gwenwyndra neu 
anweddolrwydd). 

 Er enghraifft, gall peth GLI gynnwys radioniwclidau â lefelau uchel o wenwyndra neu 
fetelau trwm gwenwynig eraill, neu gyfansoddion organig sy'n niweidiol i fywyd dynol 
neu'r amgylchedd. Yn ogystal, gall priodweddau ffisegol y gwastraff, yn amrywio o 
wrthrychau solet mawr i fflocs a llaid, achosi peryglon ychwanegol. Oherwydd hyn, 
gall rhywfaint o GLI fod yn fwy peryglus na rhai GLG nad oes ganddynt y peryglon 
ychwanegol hyn. 

 Er bod polisi GUA 2011 Llywodraeth yr Alban yn anelu at alluogi dull seiliedig ar risg 
o reoli GUA yn yr Alban, nid yw polisïau presennol Llywodraeth y DU a 
gweinyddiaethau datganoledig Cymru a Gogledd Iwerddon yn annog defnyddio dull 
sy’n seiliedig ar risg i reoli GUA. Mae hyn yn golygu bod polisïau presennol yng 
Nghymru, Lloegr a Gogledd Iwerddon yn arwain at ddull is-optimaidd o bosibl o reoli 
rhywfaint o'r rhestr GLG. Ar hyn o bryd mae'n ofynnol i'r holl GLG gael ei reoli yn yr 
un ffordd â GLU, ni waeth a yw'r risg i bobl a'r amgylchedd yn cyfiawnhau lefel mor 
uchel o amddiffyniad a'r gost o ganlyniad.  

 Mae Llywodraeth y DU a gweinyddiaethau datganoledig Cymru a Gogledd Iwerddon 
yn cynnig y dylai’r gwaith o reoli’r holl wastraff ymbelydrol solet fod yn seiliedig ar 
ddull o wneud penderfyniadau sy’n seiliedig ar risg, gan ystyried priodweddau’r 
gwastraff gan gynnwys y dosbarthiad gwastraff ymbelydrol. Mae'r dull gweithredu 
arfaethedig yn debyg i'r dull a ddefnyddiwyd gan Lywodraeth yr Alban ar gyfer rheoli 
GLG yn yr Alban.  

 Mae mabwysiadu dull o reoli gwastraff ymbelydrol solet sy'n fwy cymesur i'r risg a 
achosir gan y gwastraff i bobl a'r amgylchedd yn gyson â'r dull graddedig o 
reoleiddio'r broses o reoli sylweddau ymbelydrol. Trafodir y dull graddedig yn Rhan II, 
pennod 5. 

 Dylai mabwysiadu fframwaith polisi sy’n hwyluso dull mwy cynhwysfawr o wneud 
penderfyniadau ar sail risg ar gyfer GUA yng Nghymru a Lloegr annog y defnydd o 
opsiynau rheoli mwy priodol, cymesur a chost-effeithiol (gweler hefyd Rhan I, pennod 
5). Pe bai’n cael ei fabwysiadu, byddai’r fframwaith polisi newydd yn cefnogi, ymhlith 
pethau eraill, gyflymu’r rhaglenni lleihau peryglon a risg uchel yn Sellafield, sy’n 
flaenoriaeth genedlaethol. Byddai'r dull hwn yn caniatáu defnydd mwy cost-effeithiol 
o'r capasiti cyfyngedig mewn rhai storfeydd hynod beirianyddol ar y safleoedd sy'n 
cael eu defnyddio ar hyn o bryd i storio GLG sy'n agos at y ffin GLG/GLI. Byddai 
hefyd yn caniatáu cynnydd cyflymach o ran datgomisiynu a glanhau cyfleusterau a 
safleoedd niwclear eraill ac yn cefnogi datgomisiynu yn y sector anniwclear (e.e. y 
diwydiant olew a nwy) tra’n cynnal safonau uchel o ddiogelwch, diogeledd a diogelu’r 
amgylchedd.  

 Mae manteision pellach dull mwy cynhwysfawr sy’n seiliedig ar risg o reoli’r holl 
wastraff ymbelydrol solet yn cynnwys: 

• cynyddu amrywiaeth technolegau, opsiynau a seilwaith ar gyfer rheoli gwastraff 
ymbelydrol, gan arwain at effeithlonrwydd ym mhob cam o'r cylch bywyd;  

• hwyluso mwy o gysondeb ar draws y DU gyfan drwy symleiddio, lle bo'n briodol, 
y gweithdrefnau a'r prosesau ar gyfer gweithredwyr neu berchnogion safleoedd 
yng ngwahanol wledydd y DU, a thrwy hynny sicrhau gwerth am arian drwy 
ddefnyddio adnoddau lle maent yn cael yr effaith fwyaf drwy reoli pob gwastraff 
ymbelydrol mewn ffyrdd sy'n briodol ac yn gymesur â'r risg a'r perygl a gyflwynir 
ganddynt yn seiliedig ar briodweddau'r gwastraff. 

 Yn dilyn ymgynghoriad, byddai angen ystyried sut y caiff y polisi ei weithredu a'i 
gyflawni wrth weithredu dull wedi'i lywio gan risg ar gyfer rheoli'r holl wastraff 
ymbelydrol solet. Gallai hyn fod trwy strategaeth rheoli gwastraff ymbelydrol solet 
integredig, a allai ddisodli'r tair strategaeth GLI presennol. Gellid cyflawni’r 
strategaeth drwy raglen gwastraff ymbelydrol solet integredig, a fyddai’n adeiladu ar y 
Rhaglen GLI Genedlaethol a Rhaglen Rheoli Gwastraff Integredig yr NDA ac yn ei 
disodli. Bydd Llywodraeth y DU a’r gweinyddiaethau datganoledig yn cydweithio â 
rheoleiddwyr, yr NDA, sefydliadau rheoli gwastraff ymbelydrol a chynhyrchwyr a 
pherchnogion gwastraff eraill ar y dull o weithredu a chyflawni.  

 Byddai gweithredu strategaethau neu raglenni penodol a gymerir i gyflawni’r polisi 
arfaethedig hwn, yn dibynnu ar gwmpas y strategaeth neu’r rhaglen, yn amodol ar 
ymgynghoriadau cyhoeddus a chymeradwyaeth gweinidogion ar y cyd gan 
Lywodraeth y DU a’r gweinyddiaethau datganoledig. 

1. A ydych yn cytuno â'r cynnig i'w gwneud yn ofynnol defnyddio dull sy'n 
seiliedig ar risg fel fframwaith gwneud penderfyniadau ar gyfer rheoli'r holl 
wastraff ymbelydrol solet? Rhowch y rhesymeg y tu ôl i'ch ymateb. 

Ymestyn cymhwysiad yr hierarchaeth wastraff  

 Mae’r hierarchaeth wastraff (gweler Ffigur 2) yn disgrifio’r egwyddor o fabwysiadu 
opsiynau ar gyfer rheoli gwastraff sy’n dechrau gyda’r rhai sy’n cael yr effaith leiaf ar 
yr amgylchedd. Mae'n dechrau gydag atal gwastraff, gan ei gwneud yn ofynnol i 
gynhyrchwyr a pherchnogion gwastraff ystyried sut y gallent ddylunio a gweithredu eu 
gwaith er mwyn peidio â chreu gwastraff yn y lle cyntaf. Os nad yw atal gwastraff yn 
ymarferol neu'n bosibl, yna dylid lleihau maint y gwastraff. Rhoddir ystyriaeth nesaf i 
ailddefnyddio eitemau, ac yna ailgylchu lle bo hynny'n ymarferol, ac yna gwaredu yn  

Ffigur 2. Yr Hierarchaeth Wastraff  

 Mae angen cymhwyso'r hierarchaeth wastraff eisoes ar gyfer rheoli GLI solet. Mae 
hefyd yn ofyniad penodol ym mholisi Llywodraeth yr Alban ar reoli GUA yn yr Alban. 
Fodd bynnag, nid yw'r polisi presennol ar reoli GUA a ddilynir gan Lywodraeth y DU 
a'r gweinyddiaethau datganoledig yng Nghymru a Gogledd Iwerddon yn nodi bod yr 
hierarchaeth wastraff yn cael ei chymhwyso. Mae Astudiaeth Achos 2 yn dangos 
manteision cymhwyso'r hierarchaeth wastraff i reoli GLI. 

Astudiaeth Achos 2: Cymhwyso'r hierarchaeth wastraff i reoli GLI 

Triniaeth Thermol 

Roedd Strategaeth GLI 2010 yn cydnabod bod cyfle sylweddol i ddefnyddio llwybrau trin 
thermol cadwyn gyflenwi presennol ar gyfer GLI hylosg, a chefnogodd LLWR Ltd i 
archwilio’r cyfle i ddatblygu fframwaith masnachol i ganiatáu i gynhyrchwyr gwastraff gael 
mynediad i’r llwybr hwn. Ers agor y llwybr yn 2010, mae dros 28,000m³ o GLI wedi'i anfon 
i'w drin trwy losgi, yn bennaf gwastraff meddal (fel cyfarpar diogelu personol (PPE), papur 
a phlastig), ond hefyd olewau nad oedd ganddynt lwybr triniaeth flaenorol. Mae’r broses 
losgi yn arwain at leihad o 99% yng nghyfaint y gwastraff, gyda’r lludw o ganlyniad yn cael 
ei anfon i safleoedd tirlenwi a ganiateir i’w waredu.  

Ailgylchu Metel 

Ers 2010 mae dros 32,000 tunnell o GLI metelaidd wedi'i ddargyfeirio rhag cael ei waredu 
i'w drin, gan alluogi'r metel i gael ei ailgylchu. Un prosiect arwyddocaol oedd cyfanswm o 
820 tunnell o gydrannau prif gylched metelaidd o safle Magnox Ltd Chapelcross, a oedd 
wedi'u tynnu o'r gwaith a'u storio mewn mannau gorffwys ar y safle fel rhan o raglen 
datgomisiynu'r adweithydd. Roedd hwn yn brosiect cymhleth i anfon y cydrannau ar gyfer 
triniaeth ac ailgylchu metel mewn cyfnod byr o amser, a ddarparwyd gan dîm 
amlddisgyblaethol o Magnox, LLWR Ltd a Cyclife. Achoswyd cymhlethdod y prosiect gan 
amrywiaeth o faterion gan gynnwys presenoldeb asbestos, y gofyniad i dynnu’r ynni sydd 
wedi’i storio o’r crogfachau sbring, codi trwm a chyfyngiadau ffyrdd ar raddfa fawr 
oherwydd maint rhai o’r cydrannau. Anfonwyd y cydrannau'n llwyddiannus i'w trin yn y 
cyfleuster Cyclife yn Sweden, gyda dros 90% o'r metel yn abal i'w ailgylchu. 

gwastraff mewn bagiau meddal (chwith), gwastraff mewn drymiau (canol), biniau olwynion mewn 
cynwysyddion cludo (dde). 



Rheoli Sylweddau Ymbelydrol a Datgomisiynu Niwclear 

27 
 

 Mae Llywodraeth y DU a’r gweinyddiaethau datganoledig o’r farn y dylid defnyddio’r 
hierarchaeth wastraff fel fframwaith ar gyfer gwneud penderfyniadau rheoli gwastraff 
ar gyfer pob categori o wastraff ymbelydrol solet ledled y DU. Dylai cymhwyso’r 
hierarchaeth wastraff yn effeithiol arwain at osgoi neu leihau cynhyrchiant gwastraff 
ymbelydrol gan gynnwys gwastraff ymbelydrol eilaidd a gynhyrchir wrth drin gwastraff 
ymbelydrol presennol neu drwy weithgareddau datgomisiynu a glanhau.   

 Dylai cymhwyso'r hierarchaeth wastraff i bob gwastraff ymbelydrol solet alluogi 
cydbwysedd effeithiol o flaenoriaethau gan gynnwys gwerth am arian, 
fforddiadwyedd, aeddfedrwydd technegol, a diogelu iechyd, diogelwch a'r 
amgylchedd. Fodd bynnag, rydym yn cydnabod y gallai blaenoriaethau lleihau 
peryglon a risg a diogelwch niwclear gyfyngu ar y modd y cânt eu cymhwyso o dan 
rai amgylchiadau. Er enghraifft, nid yw peth gwastraff yn hawdd ei reoli ar lefelau 
uwch yn yr hierarchaeth wastraff ac efallai mai gwaredu yw'r unig opsiwn. Lle mae 
angen gwaredu gwastraff, rydym o'r farn y dylid cyflawni hyn yn y ffordd optimaidd, 
trwy gymhwyso'r Technegau Gorau Sydd Ar Gael a'r Dulliau Ymarferol Gorau 
(BAT/BPM), er mwyn lleihau effaith y gweithgareddau gwaredu hynny. Rydym yn 
cynnig ei gwneud yn glir ym mholisi Llywodraeth y DU a gweinyddiaethau 
datganoledig Cymru a Gogledd Iwerddon y dylid cymhwyso’r hierarchaeth wastraff, 
lle bo’n ymarferol, i reoli GUA, gan alinio polisi ar gyfer rheoli GUA â’r hyn a ddilynir 
eisoes yn yr Alban.  

2. A ydych yn cytuno y dylai cymhwyso'r hierarchaeth wastraff fod yn ofyniad 
polisi penodol ar gyfer rheoli'r holl wastraff ymbelydrol solet lle bo hynny'n 
ymarferol? Rhowch y rhesymeg y tu ôl i'ch ymateb. 

 

 

cydran penelin (chwith), cerbyd cludo arbenigol (canol), cydrannau'n cael eu lleihau mewn maint cyn 
mwyndoddi (dde). 

5  

Gwaredu gwastraff ymbelydrol solet  
 Gwaredu yw’r cam olaf yn y cylch bywyd rheoli gwastraff; sef gosod gwastraff mewn 

cyfleuster priodol heb unrhyw fwriad i’w adfer.  

 Rydym yn ceisio barn ar gynigion: 

• i ddiwygio polisïau presennol Llywodraeth y DU a gweinyddiaethau datganoledig 
Cymru a Gogledd Iwerddon ar waredu GUA er mwyn caniatáu gwaredu GLG 
mewn cyfleusterau agos i’r wyneb; 

• ar gyfer fframwaith polisi newydd i hwyluso datblygiad gan yr NDA o gyfleusterau 
gwaredu agos i’r wyneb ar gyfer GLG llai peryglus yng Nghymru a Lloegr; 

• pan yn datgomisiynu safleoedd niwclear, i hyrwyddo'r defnydd o waredu 
gwastraff halogedig ymbelydrol ar y safle, yn amodol ar drwyddedau 
amgylcheddol. 

Cyfleusterau gwaredu presennol ac arfaethedig ar gyfer 
gwastraff ymbelydrol solet  

 Gall gwastraff ymbelydrol amrywio o wastraff y gellir ei waredu'n ddiogel mewn 
safleoedd tirlenwi confensiynol, i eitemau y mae angen eu hynysu a'u cynnwys o dan 
y ddaear mewn cyfleuster wedi’i ddwysbeiriannu. Mae'r opsiynau gwaredu sydd ar 
gael i gynhyrchwyr gwastraff ymbelydrol yn y DU ar hyn o bryd yn cynnwys: 

• safleoedd tirlenwi ar gyfer y GLI lleiaf peryglus; 

• storfeydd arbenigol ar gyfer GLI, megis y LLWR yn Cumbria a'r Cyfleuster 
Gwastraff Lefel Isel (LLWF) yn Caithness, ar gyfer gwastraff nad yw'n addas i'w 
waredu mewn safleoedd tirlenwi; 

• gwaredu ar y safle.  

 Yn y dyfodol bydd angen mwy o gynhwysedd gwaredu. Mae Llywodraeth y DU a 
Llywodraeth Cymru eisoes wedi nodi prosesau ar gyfer canfod lleoliad addas gyda 
chymuned barod ar gyfer cyfleuster gwaredu daearegol (CGD) ar gyfer gwastraff 
ymbelydrol mwyaf peryglus y DU. Mae Llywodraeth yr Alban hefyd wedi nodi ei 
strategaeth i ddatblygu cyfleusterau gwaredu ger yr wyneb ar gyfer rhywfaint o GLG.  

Gwaredu daearegol  

 Mae gwaredu daearegol yn golygu ynysu gwastraff ymbelydrol yn ddwfn y tu mewn i 
ffurfiant craig addas i sicrhau nad oes unrhyw symiau niweidiol o ymbelydredd byth 
yn cyrraedd amgylchedd yr arwyneb. Cyflawnir hyn trwy ddefnyddio rhwystrau 
lluosog sy'n gweithio gyda'i gilydd i ddarparu amddiffyniad dros gannoedd o filoedd o 
flynyddoedd. Nid yw’n fater o ollwng gwastraff o dan y ddaear yn unig. Mae Ffigur 3 

yn rhoi darlun o CGD posibl. 

 Y consensws rhyngwladol yw, trwy adeiladu cyfleuster gwaredu o fewn lleoliad 
daearegol priodol yn ddwfn o dan y ddaear, y bydd y ffurfiannau daearegol o amgylch 
y cyfleuster peirianyddol yn cydweithio â'r rhwystrau peirianyddol i ynysu a chyfyngu'r 
ymbelydredd am gyfnod hir iawn (gweler Ffigur 4). Mae gwledydd eraill sy'n symud 
ymlaen â gwaredu daearegol yn cynnwys Canada, y Ffindir, Ffrainc, Sweden, y 
Swistir ac UDA. 

Ffigur 3. Argraff arlunydd o gynllun CGD posibl (Ffynhonnell: RWM) 

 Mae’n parhau’n bolisi gan Lywodraeth y DU a gweinyddiaethau datganoledig Cymru 
a Gogledd Iwerddon i reoli’r gwastraff ymbelydrol mwyaf peryglus drwy waredu 
daearegol. Ym mis Rhagfyr 2018 cyhoeddodd Llywodraeth y DU ei fframwaith polisi 
diweddaraf ar gyfer gweithredu gwaredu daearegol (Gweithredu Gwaredu Daearegol: 
Gweithio gyda Chymunedau)22 a lansiodd broses newydd ar gyfer nodi lleoliad addas 
ar gyfer CGD yn Lloegr. Lansiodd Llywodraeth Cymru broses debyg ar gyfer nodi 
lleoliad addas ar gyfer CGD ym mis Ionawr 2019.23 Nid yw Gogledd Iwerddon yn 
cymryd rhan yn y broses leoli ac nid oes unrhyw gynlluniau i leoli CGD yng Ngogledd 
Iwerddon. Mae Llywodraeth yr Alban wedi dilyn polisi o reoli GUA ger yr wyneb, ger y 
safle yn yr Alban ers 2011 ac nid yw’n cymryd rhan yn y rhaglen gwaredu daearegol. 

 Mae Radioactive Waste Management Ltd (RWM) sydd bellach yn rhan o'r 
Gwasanaethau Gwastraff Niwclear,24 wedi cael y cyfrifoldeb gan yr NDA am 
weithredu gwaredu GUA yn ddaearegol. Mae’r broses ar gyfer nodi lleoliad addas ar 
gyfer CGD yn Lloegr wedi’i nodi ym mhennod 6 o Gweithredu Gwaredu Daearegol: 
Gweithio gyda Chymunedau. Mae proses debyg wedi'i nodi ar gyfer Cymru yn 
Gwaredu Gwastraff Ymbelydrol Uwch ei Actifedd yn Ddaearegol: Gweithio gyda 
Chymunedau. Mae’r ddwy yn brosesau sy’n seiliedig ar ganiatâd cymunedol ac 

 
22 Llywodraeth y DU (2018). Implementing geological disposal – working with communities: An updated 
framework for the long-term management of higher activity radioactive waste. Ar gael yn: 
https://www.gov.uk/government/publications/implementing-geological-disposal-working-with-communities-long-
term-management-of-higher-activity-radioactive-waste 
23 Llywodraeth Cymru (2019). Gwaredu gwastraff ymbelydrol uwch ei actifedd yn ddaearegol: gweithio gyda 
chymunedau. Ar gael yn: https://www.llyw.cymru/sites/default/files/publications/2019-04/gwaredu-gwastraff-
ymbelydrol-uwch-ei-actifedd-yn-ddaearegol-canllawiau-i-gymunedau.pdf 
24 Ar 31 Ionawr 2022, lansiwyd Gwasanaethau Gwastraff Niwclear gan ddod â Low Level Waste Repository 
Limited, Radioactive Waste Management Limited a Rhaglen Rheoli Gwastraff Integredig yr NDA at ei gilydd 
mewn un sefydliad. Gwasanaethau Gwastraff Niwclear yw enw gweithredu ar y cyd LLW Repository Limited 
(LLWR) a Radioactive Waste Management Limited (RWM). 

Ffigur 4. System aml-rwystr (Ffynhonnell: NDA) 

https://www.gov.uk/government/publications/implementing-geological-disposal-working-with-communities-long-term-management-of-higher-activity-radioactive-waste
https://www.gov.uk/government/publications/implementing-geological-disposal-working-with-communities-long-term-management-of-higher-activity-radioactive-waste
https://www.llyw.cymru/sites/default/files/publications/2019-04/gwaredu-gwastraff-ymbelydrol-uwch-ei-actifedd-yn-ddaearegol-canllawiau-i-gymunedau.pdf
https://www.llyw.cymru/sites/default/files/publications/2019-04/gwaredu-gwastraff-ymbelydrol-uwch-ei-actifedd-yn-ddaearegol-canllawiau-i-gymunedau.pdf

maent yn ei gwneud yn ofynnol i RWM weithio mewn partneriaeth ag awdurdodau 
lleol a chynrychiolwyr cymunedol eraill. Maent yn gosod allan sut: 

• mae buddsoddiad yn cael ei ddarparu i gymunedau sy'n cymryd rhan yn y 
broses; 

• gall cymunedau dynnu'n ôl o'r broses; 

• ei bod yn rhaid i'r Gymuned a Allai Gynnig Lleoliad gynnal Prawf Cadarnhaol o 
Gefnogaeth y Cyhoedd cyn y gellir adeiladu a gweithredu CGD.  

 Nid ydym yn cynnig unrhyw newidiadau i'r prosesau hyn sydd eisoes ar y gweill.  

Newidiadau arfaethedig i'r rhestr ar gyfer gwaredu daearegol 

 Rydym yn cynnig diwygio ein polisïau presennol ar weithredu gwaredu daearegol i’w 
gwneud yn glir nad oes angen cael gwared ar yr holl GLG mewn CGD. Lle mae'n 
ddiogel gwneud hynny, gellir cael gwared ar GLG llai peryglus mewn cyfleusterau ger 
yr wyneb. 

 Byddai’r newid arfaethedig hwn yn dod â pholisi ar reoli a gwaredu GLG i aliniad 
agosach ar draws y DU, gan fod gwaredu rhywfaint o GLG ger yr wyneb eisoes yn 
opsiwn ym mholisi Llywodraeth yr Alban. Bydd Llywodraeth yr Alban a’r NDA yn 
parhau i gydweithio i ddatblygu cysyniad gwaredu ger yr wyneb sy’n addas ar gyfer 
rheoli GUA yr Alban.  

 Rydym hefyd am nodi’r wybodaeth ddiweddaraf sydd gennym am y gwastraff a allai 
ddeillio o brosiectau niwclear newydd y bydd yn rhaid eu gwaredu mewn CGD. Mae 
polisïau presennol Llywodraeth y DU a Llywodraeth Cymru yn nodi y bydd y stocrestr 
ar gyfer gwaredu yn cynnwys swm diffiniedig o wastraff o raglen adeiladu niwclear 
newydd, yn cynnwys gweddillion tanwydd (sydd eto i'w ddatgan yn wastraff) a GLG 
sy'n deillio o ddatblygiadau niwclear newydd hyd at yr allbwn trydanol 16 gigawat o’r 
biblinell niwclear newydd sy’n cynnwys technolegau niwclear ar raddfa fawr, a 
nodwyd ym mhapur gwyn 2014, Gweithredu Gwaredu Daearegol.25  

 Roedd y ffigwr allbwn trydanol o 16 gigawat yn seiliedig ar uchelgais y diwydiant ar y 
pryd. Nid yw bellach yn adlewyrchu'r sefyllfa bresennol. Ym mis Ebrill 2022 nododd 
Llywodraeth y DU uchelgais yn ei Strategaeth Diogelwch Ynni Prydeinig26, i gynyddu 
ei chynlluniau ar gyfer defnyddio ynni niwclear i hyd at 24 gigawat. 

 Yn benodol, mae Llywodraeth y DU wedi ymrwymo i ddod ag o leiaf un prosiect 
niwclear ar raddfa fawr arall (yn ogystal â Hinkley Point C) i’r pwynt o Benderfyniad 
Buddsoddi Terfynol erbyn diwedd y Senedd DU bresennol a dau brosiect hyd at y 

 
25 Implementing Geological Disposal (DECC) (2014). Ar gael yn: 
https://assets.publishing.service.gov.uk/government/uploads/system/uploads/attachment_data/file/332890/GDF_
White_Paper_FINAL.pdf 
26 British Energy Security Strategy. Ar gael yn: https://www.gov.uk/government/publications/british-energy-
security-strategy/british-energy-security-strategy  

https://assets.publishing.service.gov.uk/government/uploads/system/uploads/attachment_data/file/332890/GDF_White_Paper_FINAL.pdf
https://assets.publishing.service.gov.uk/government/uploads/system/uploads/attachment_data/file/332890/GDF_White_Paper_FINAL.pdf
https://www.gov.uk/government/publications/british-energy-security-strategy/british-energy-security-strategy
https://www.gov.uk/government/publications/british-energy-security-strategy/british-energy-security-strategy

pwynt Penderfyniad Buddsoddi Terfynol yn y Senedd nesaf, yn amodol ar werth am 
arian clir a chymeradwyaeth berthnasol.  

 Mae Llywodraeth y DU hefyd yn darparu hyd at £385 miliwn i gefnogi’r genhedlaeth 
nesaf o dechnoleg niwclear gyda’r nod o ddefnyddio cynllun adweithydd modiwlaidd 
bach domestig (SMR) ac arddangoswr adweithydd modiwlaidd datblygedig (AMR) 
erbyn dechrau’r 2030au. Nid yw'n bosibl ar hyn o bryd amcangyfrif nifer na maint y 
prosiectau niwclear datblygedig.  

 Bydd y gwastraff o raglen adeiladu newydd o orsafoedd ynni niwclear ar raddfa fawr 
ac SMRau, sy’n cynnwys gweddillion tanwydd (sydd eto i’w ddatgan yn wastraff) a 
GLG nad yw’n addas i’w waredu mewn cyfleusterau ger yr wyneb, yn cael ei waredu 
mewn CGD. Bydd gwastraff o unrhyw AMRau yn y dyfodol (gan gynnwys gweddillion 
tanwydd sydd eto i’w ddatgan yn wastraff) hefyd yn cael ei waredu mewn CGD os 
yw’n addas i wneud hynny. Byddai angen iddo gael Asesiad o Dafladwyedd gan 
RWM i gefnogi prosesau rheoleiddio a chaniatáu’r ONR a rheoleiddwyr amgylcheddol 
perthnasol cyn y gellir gwneud y penderfyniad terfynol ynghylch a fydd yn cael ei 
waredu mewn CGD. 

 Rydym yn cydnabod y bydd cymunedau sy’n ystyried cynnal CGD am gael 
dealltwriaeth mor glir â phosibl o’r stocrestr ar gyfer gwaredu cyn iddynt sefyll Prawf 
Cefnogaeth y Cyhoedd. Bydd angen y wybodaeth hon hefyd ar RWM ar gyfer ei gais 
am ganiatâd datblygu. Bydd newidiadau yn Rhestr Gwastraff Ymbelydrol y DU 
(UKRWI), ac felly'r Rhestr Gwaredu Daearegol (gweler isod), yn digwydd wrth i 
safleoedd niwclear y DU ddatblygu ac wrth i'r rhaglen ddadgomisiynu aeddfedu. At 
ddibenion cynllunio, fodd bynnag, bydd RWM yn cynnwys y gwastraff o’r uchelgais 
niwclear newydd o hyd at 24 gigawat wrth gynllunio ar gyfer CGD wrth i’r broses leoli 
fynd rhagddi.  

 Mae angen i’r swm amcangyfrifedig a’r mathau o wastraff sydd i’w anfon i CGD fod 
yn weladwy. Bydd diweddariadau rheolaidd i'r rhestr eiddo yn sicrhau tryloywder. 
Mae diweddariadau UKRWI yn cael eu cyhoeddi bob 3 blynedd ar hyn o bryd. Er 
mwyn cefnogi gweithrediad gwaredu daearegol, mae RWM hefyd yn cyhoeddi 
disgrifiad meintiol o'r Rhestr Gwaredu Daearegol bob 3 blynedd. Yn y dyfodol bydd 
hyn yn parhau i gynnwys amcangyfrifon wedi'u diweddaru o wastraff sy'n deillio o 
orsafoedd niwclear newydd, yn seiliedig ar y datblygiadau realistig sydd ar y gweill ar 
y pryd. Cyhoeddwyd yr adroddiad diweddaraf yn 2021, ynghyd â’r methodolegau a’r 
tybiaethau a ddefnyddiwyd wrth ei ddatblygu.27 Mae Llywodraeth y DU a Llywodraeth 
Cymru wedi ymrwymo i roi cymaint o eglurder â phosibl wrth i’r sefyllfa esblygu. 

 
27 Radioactive Waste Management Ltd (RWM) (2021). 2019 Inventory for Geological Disposal. Ar gael yn: 
https://www.gov.uk/government/publications/2019-inventory-for-geological-disposal  

https://www.gov.uk/government/publications/2019-inventory-for-geological-disposal

Pam gwaredu ger yr wyneb ar gyfer gwastraff lefel ganolraddol 
(GLG)? 

 O dan bolisi presennol Llywodraeth y DU a gweinyddiaethau datganoledig Cymru a 
Gogledd Iwerddon rhaid cael gwared ar yr holl GLG mewn CGD. Fel y nodir ym 
mhennod 4, gall GLG amrywio o wastraff ymbelydrol sy’n debyg iawn o ran ei natur 
a’i briodweddau i GLI i wastraff ymbelydrol peryglus iawn, sydd angen y graddau 
helaethach o ynysu a chyfyngiant y mae CGD yn ei ddarparu. Mae’r Pwyllgor ar Reoli 
Gwastraff Ymbelydrol (CoRWM) wedi nodi bod rhywfaint o’r gwastraff ymbelydrol o 
ddadgomisiynu cyfleusterau niwclear y DU yn debygol o fod yn GLG byrhoedlog, a 
dywedodd y dylid ystyried ei waredu â GLI mewn cyfleusterau ger yr wyneb.28  

 Ers 2006 bu’n bolisi gan Lywodraeth y DU a gweinyddiaethau datganoledig Cymru a 
Gogledd Iwerddon i ystyried opsiynau gwaredu eraill (yn ogystal â CGD) a allai o 
bosibl wella rheolaeth hirdymor GUA yn gyffredinol. Ailadroddodd Llywodraeth y DU 
hyn yn fwyaf diweddar yn ei pholisi ar gyfer gweithredu gwaredu daearegol ym mis 
Rhagfyr 2018, pan gyfeiriodd yn benodol at waith y mae’r NDA yn ei wneud i 
archwilio opsiynau amgen ar gyfer rheoli gwastraff ar y ffin rhwng GLG a GLI.  

 Mae gwaith a wnaed gan yr NDA wedi dangos nad oes angen y lefel o ynysu a 
chyfyngiant a ddarperir gan CGD ar gyfran o’r GLG a gynhyrchir yn ystod 
datgomisiynu, a gellir ei waredu’n ddiogel mewn cyfleuster ger yr wyneb.29 Mae 
Atodiad 2 yn crynhoi'r gwaith a gyflawnwyd gan yr NDA i nodi GLG a allai fod yn 
addas i'w waredu ger yr wyneb. Efallai y bydd rhywfaint o GLG o ddiwydiannau 
anniwclear hefyd yn addas i'w waredu mewn cyfleuster ger yr wyneb. 

 Bydd GLU a GLG a GLI nad ydynt yn addas ar gyfer llwybrau gwaredu eraill yn dal i 
fod angen yr ynysu a’r cyfyngiad a gynigir gan CGD yng Nghymru neu Loegr.  

 Gallai cyfleusterau gwaredu ger yr wyneb ddarparu ateb cynharach a mwy cost-
effeithiol na CGD ar gyfer cyfran o'r gwastraff llai peryglus yn y categori GLG. Nid yw 
gwaredu ger yr wyneb yn gysyniad newydd. Mae gennym eisoes gyfleusterau 
gwaredu ger yr wyneb yn gweithredu yn Cumbria a Dounreay ar gyfer gwaredu GLI. 
Gallai cael gwared ar GLG llai peryglus ar yr wyneb gynnig ateb mwy cynaliadwy 
drwy gyflymu'r broses o ddatgomisiynu rhai safleoedd a rhyddhau'r tir yn gynt ar gyfer 
defnyddiau eraill. Mae gan waredu ger yr wyneb y potensial i leihau’r baich ar 
genedlaethau’r dyfodol o ran rheoli peth o’r gwastraff trwy leihau’r angen am storio 

 
28 Managing our radioactive waste safely: CoRWM’s recommendations to Government (2006). Ar gael yn: 
https://assets.publishing.service.gov.uk/government/uploads/system/uploads/attachment_data/file/294118/700_-
_CoRWM_July_2006_Recommendations_to_Government_pdf.pdf 
29 Nuclear Decommissioning Authority (NDA) (2020). Near surface disposal strategic position paper. Ar gael yn: 
https://assets.publishing.service.gov.uk/government/uploads/system/uploads/attachment_data/file/910184/NSD_S
trategicPositionPaper_August_2020_FINAL_V2.pdf 

https://assets.publishing.service.gov.uk/government/uploads/system/uploads/attachment_data/file/294118/700_-_CoRWM_July_2006_Recommendations_to_Government_pdf.pdf
https://assets.publishing.service.gov.uk/government/uploads/system/uploads/attachment_data/file/294118/700_-_CoRWM_July_2006_Recommendations_to_Government_pdf.pdf
https://assets.publishing.service.gov.uk/government/uploads/system/uploads/attachment_data/file/910184/NSD_StrategicPositionPaper_August_2020_FINAL_V2.pdf
https://assets.publishing.service.gov.uk/government/uploads/system/uploads/attachment_data/file/910184/NSD_StrategicPositionPaper_August_2020_FINAL_V2.pdf


Rheoli Sylweddau Ymbelydrol a Datgomisiynu Niwclear 

34 
 

hirfaith, adeiladu a chynnal a chadw cyfleusterau storio, a’r posibilrwydd o ail-
becynnu gwastraff.  

 Mae gwaredu GLG byrhoedlog a GLG gweithgaredd isel ger yr wyneb eisoes yn 
gweithredu’n ddiogel yn y Ffindir, Ffrainc, Sbaen a Sweden.  

 Mae’r NDA wedi amcangyfrif y gallai hyd at 21,000m³ o GLG llai peryglus gael ei 
waredu erbyn 2040 mewn cyfleuster ger yr wyneb gydag arbedion net o £0.3 biliwn i 
£0.45 biliwn. Mae'r NDA wedi amcangyfrif y gallai gymryd tua 10 mlynedd i ganfod 
safle a datblygu cyfleuster newydd. Mae Atodiad 3 yn rhoi mwy o fanylion am yr 
amcangyfrifon cychwynnol hyn o gostau a buddion. 

Dyluniad cyfleuster gwaredu ger yr wyneb ar gyfer GLG 

 Gellid lleoli cyfleuster gwaredu ger yr wyneb ar gyfer GLG ar yr wyneb neu ddegau o 
fetrau o dan y ddaear. Byddai ei ddyluniad yn dibynnu ar leoliad y safle a lefel y 
perygl a achosir gan y gwastraff ymbelydrol y bwriedir ei waredu. Mae Ffigur 5 yn 
dangos cysyniad cyfleuster gwaredu ar yr wyneb ger yr wyneb. 

Fframwaith polisi lleoli arfaethedig ar gyfer gwaredu ger yr wyneb ar gyfer 
gwastraff lefel ganolraddol yng Nghymru a Lloegr 

 Bydd CGD yn brosiect peirianneg a seilwaith gwerth biliynau o bunnoedd. Mae'n un o 
brosiectau diogelu'r amgylchedd mwyaf ein hoes. Mae’r broses o nodi a dewis safle 
ar gyfer CGD yn gofyn am waith technegol manwl a allai gymryd tua 15 i 20 mlynedd. 
Dull Llywodraeth y DU a Chymru felly yw dod o hyd i gymuned sy’n fodlon cynnal 
CGD.  

Figure 5. Artist’s impression of the at surface concept for a near surface disposal facility for ILW (Source: NDA). 
BES = bentonite enhanced sand. 

 Rydym yn cynnig dull gwahanol o ddatblygu cyfleuster gwaredu ger yr wyneb 
oherwydd byddai'n brosiect llawer llai. Byddai'r ymchwiliadau angenrheidiol i ganfod 
lleoliad addas yn llawer llai cymhleth ac yn cymryd llai o amser, heb yr angen i 
nodweddu nodweddion daearegol yn ddwfn iawn dros ardal eang. Mae adeiladu 
cyfleuster gwaredu ger yr wyneb, yn enwedig y cysyniad ar yr wyneb, yn llawer llai 
cymhleth gyda llai o rwystrau angenrheidiol i gyfyngu ar y math o wastraff y gellid ei 
waredu yno. Byddai cyfleuster gwaredu ar yr wyneb ger yr wyneb yn debyg i’r 
claddgelloedd peirianyddol sydd ar waith ar hyn o bryd yn y LLWR yn Cumbria a’r 
Cyfleuster Gwastraff Lefel Isel yn Caithness.  

 Mae’r NDA wedi amcangyfrif y gallai ddod o hyd i safle addas, cael awdurdodiad gan 
y rheoleiddwyr perthnasol a chaniatâd cynllunio, ac adeiladu cyfleuster ger yr wyneb 
ymhen tua 10 mlynedd. Byddai cyfleuster gwaredu ger yr wyneb o dan yr wyneb yn 
debygol o gymryd mwy o amser i’w ddatblygu na chyfleuster gwaredu ar yr wyneb 
ond byddai’n dal i fod yn brosiect llawer llai a llai cymhleth na CGD. 

 Disgwyliwn i’r NDA ddatblygu o leiaf un cyfleuster gwaredu ger yr wyneb ar dir o fewn 
ei ystâd yng Nghymru neu Loegr, yn amodol ar achos busnes cadarn ac 
awdurdodiad gan y rheolyddion perthnasol. Byddai ein polisi lleoli arfaethedig yn 
gofyn am ddull tryloyw o werthuso safleoedd posibl, yn unol â pholisi tryloywder a 
didwylledd presennol yr NDA.  

 Cynigiwn y dylai’r NDA sicrhau bod unrhyw gyfleusterau ger yr wyneb y mae’n eu 
datblygu ar gael i reolwyr gwastraff ymbelydrol eraill yn y diwydiant niwclear ac 
anniwclear, ar sail telerau masnachol addas. Dylai’r NDA hefyd ddarparu pecyn 
buddion cymunedol i’r bobl sy’n byw yn yr ardal leol o’i ddewis safle neu safleoedd, 
fel y mae ar hyn o bryd ar gyfer y gymuned ger y LLWR, i gydnabod y gwasanaeth y 
mae’r gymuned yn ei ddarparu ar gyfer gweddill y Deyrnas Unedig. Mater i’r NDA 
fydd pennu gwerth ariannol y pecyn a gweithio gyda’r gymuned i benderfynu sut i’w 
weinyddu a’i ddosbarthu yn unol â’i bolisïau economaidd-gymdeithasol presennol ar 
gyfer cefnogi cymunedau o amgylch safleoedd yr NDA.  

Ymagwedd cynllunio defnydd tir arfaethedig ar gyfer gwaredu ger yr wyneb ar 
gyfer gwastraff lefel ganolraddol yng Nghymru a Lloegr 

 Bydd unrhyw gyfleuster gwaredu ger yr wyneb ar gyfer GLG yn destun y gofynion 
cynllunio lleol arferol o dan Ddeddf Cynllunio Gwlad a Thref 1990. Cyn dewis safle, 
byddai'r NDA yn ymgysylltu â chynrychiolwyr o gymunedau lleol mewn ardaloedd a 
allai fod yn addas. Nid ydym yn bwriadu ei wneud yn brosiect seilwaith o bwys 
cenedlaethol. 

Sut y bydd cyfleuster gwaredu ger yr wyneb ar gyfer GLG yng Nghymru a Lloegr 
yn cael ei reoleiddio? 

 Byddai cyfleuster gwaredu ger yr wyneb ar gyfer GLG yn destun gofynion rheoliadol 
cadarn i sicrhau bod pobl a'r amgylchedd yn cael eu diogelu. Ni fyddai cyfleuster 

gwaredu ger yr wyneb ar gyfer GLG llai peryglus yn llai diogel na chael gwared ar y 
gwastraff hwn mewn CGD. Ni fydd unrhyw gyfaddawd mewn safonau iechyd, 
diogelwch a diogelu'r amgylchedd. Rhaid i ddatblygwyr a gweithredwyr cyfleusterau 
gwaredu ger yr wyneb gadw at feini prawf llym ar gyfer diogelu rhag ymbelydredd 
radiolegol. Mae’r rhain wedi’u nodi yn Rhan II, Atodiad 4.  

 Byddai angen i gyfleuster gwaredu ger yr wyneb ar gyfer GLG gael ei awdurdodi gan 
yr asiantaeth amgylcheddol berthnasol - Asiantaeth yr Amgylchedd yn Lloegr a 
Chyfoeth Naturiol Cymru yng Nghymru. Er mwyn cael awdurdodiad, bydd angen i'r 
NDA ddangos y bydd ei ddull o ddatblygu cyfleuster - gan gynnwys ei ddyluniad, ei 
adeiladu, ei weithredu a'i gau - yn bodloni cyfres o egwyddorion a gofynion. Bydd 
angen gosod y rhain mewn achos diogelwch amgylcheddol. Bydd yr achos diogelwch 
amgylcheddol hefyd yn nodi meini prawf derbyn gwastraff manwl ar gyfer y cyfleuster 
gwaredu, sy'n diffinio ac yn cyfyngu ar y mathau, y nodweddion a'r meintiau o 
wastraff y gellir ei waredu yno. Mae asiantaethau’r amgylchedd wedi cyhoeddi 
canllawiau ar gyfer datblygwyr neu weithredwyr cyfleusterau ger yr wyneb30 a CGD,31 

sy’n cael eu hadolygu a’u diweddaru o bryd i’w gilydd. Mae’r dogfennau canllaw yn 
egluro’r gofynion y disgwylir i ddatblygwr eu cyflawni pan fydd yn gwneud cais am 
ganiatâd i ddatblygu cyfleuster gwaredu er mwyn dangos y bydd ei gyfleuster yn 
diogelu pobl a’r amgylchedd.  

 Mae’n bosibl y bydd angen trwydded safle niwclear gan yr ONR ar gyfleusterau ger yr 
wyneb i weithredu yn ogystal â thrwydded gan yr asiantaeth amgylcheddol 
berthnasol. Er bod angen llai o ynysu a chyfyngu ar wastraff ymbelydrol sy'n addas 
i'w waredu mewn cyfleusterau ger yr wyneb, gall fod yn ddigon o berygl o hyd yn 
ystod gweithrediadau trin i warantu rheoleiddio o dan drwydded. Fodd bynnag, dim 
ond pan fydd y stocrestr ar gyfer gwaredu ar safle penodol yn hysbys y daw hyn yn 
glir. Ceir rhagor o wybodaeth am y gofynion rheoleiddio ar gyfer cyfleusterau 
gwaredu gwastraff ymbelydrol yn Rhan II, pennod 8. 

3. A ydych yn cytuno â'r diwygiad arfaethedig i'r polisïau presennol ar waredu 
daearegol i ganiatáu gwaredu GLG mewn cyfleusterau ger yr wyneb? Rhowch y 
rhesymeg y tu ôl i'ch ymateb. 

4. A ydych yn cytuno â'r fframwaith polisi arfaethedig ar gyfer datblygu 
cyfleusterau gwaredu ger yr wyneb gan yr NDA ar gyfer gwaredu GLG llai 
peryglus? Rhowch y rhesymeg y tu ôl i'ch ymateb. 

 
30 EA, SEPA & NIEA (2009) Near-Surface Disposal Facilities on Land for Solid Radioactive Wastes: Guidance on 
Requirements for Authorisation.Ar gael yn: https://www.gov.uk/government/publications/near-surface-disposal-
facilities-on-land-for-solid-radioactive-wastes  
31 EA & NIEA (2009) Geological Disposal Facilities on Land for Solid Radioactive Wastes: Guidance on 
Requirements for Authorisation. Ar gael yn: https://www.gov.uk/government/publications/geological-disposal-
facilities-on-land-for-solid-radioactive-wastes 

https://www.gov.uk/government/publications/near-surface-disposal-facilities-on-land-for-solid-radioactive-wastes
https://www.gov.uk/government/publications/near-surface-disposal-facilities-on-land-for-solid-radioactive-wastes
https://www.gov.uk/government/publications/geological-disposal-facilities-on-land-for-solid-radioactive-wastes
https://www.gov.uk/government/publications/geological-disposal-facilities-on-land-for-solid-radioactive-wastes

Gwaredu ar y safle 

 Yn ystod camau olaf datgomisiynu a glanhau cyfleusterau niwclear, cynhyrchir 
symiau o rwbel. Gall canran fach o'r deunydd hwn fod wedi'i halogi ag ymbelydredd 
ac felly byddai'n cael ei ddosbarthu fel GLI neu GLII cyfaint uchel.32 Yn ogystal, 
efallai y bydd is-strwythurau, piblinellau a phriddoedd halogedig ar y safleoedd.  

 Gall cloddio’r gwastraff hwn, ei becynnu a’i gludo i’w waredu mewn cyfleusterau 
cymeradwy oddi ar y safle arwain at effeithiau negyddol, megis cynyddu’r risgiau i 
iechyd a diogelwch gweithwyr yn ystod y cloddio, mwy o draffig HGV a sŵn, llwch, 
llygredd ac allyriadau carbon deuocsid cysylltiedig. Mewn rhai achosion, gall fod yn 
fwy diogel ac yn fwy cynaliadwy rheoli gwastraff halogedig ar y safle, yn hytrach na’i 
gloddio a’i gludo i’w waredu yn rhywle arall. Mae tair ffordd y gellir gwneud hyn: 

• a) adeiladu cyfleusterau wedi’u peiriannu ar y safle (ar gyfer gwastraff sydd 
angen y lefel hon o amddiffyniad); 

• b) lleihau’r gwastraff ymbelydrol a gynhyrchir trwy reoli halogiad ymbelydrol 
mewn priddoedd, strwythurau is-wyneb neu bibellau yn y fan a’r lle (a elwir yn 
waredu in-situ). Mae hyn yn dibynnu ar wanhad naturiol ac yn gyffredinol mae 
angen ei fonitro; 

• c) defnyddio rwbel wedi’i halogi’n ysgafn i lenwi gwagleoedd, i adeiladu ffyrdd 
neu draciau, i adeiladu sgriniau neu ar gyfer tirlunio angenrheidiol ar y safle (a 
elwir yn “gwaredu at ddiben”). Mae hwn yn fath o ailddefnyddio. 

 Mae deddfwriaeth amgylcheddol bresennol (Rheoliadau Trwyddedu Amgylcheddol 
(Cymru a Lloegr) 2016 a Rheoliadau Awdurdodiadau Amgylcheddol (Yr Alban) 2018) 
yn caniatáu i weithredwyr safleoedd wneud cais am drwydded ar gyfer unrhyw un o’r 
opsiynau rheoli gwastraff hyn. Gan fod y gweithdrefnau presennol ar gyfer opsiwn a) 
wedi’u hen sefydlu, mae gweddill y drafodaeth hon yn canolbwyntio ar opsiynau b) ac 
c) uchod, y cyfeiriwn atynt fel “gwaredu ar y safle”.  

 Mae asiantaethau amgylchedd Cymru, Lloegr a’r Alban wedi nodi ar y cyd eu 
gofynion o ran datgomisiynu a glanhau safleoedd niwclear ac mae’r gofynion hyn yn 
cynnwys opsiynau ar gyfer gwaredu ar y safle.33  

 Yn ogystal â thrwydded amgylcheddol, efallai y bydd angen caniatâd cynllunio ar 
gyfer gwaredu ar y safle hefyd. 

 Mae gan waredu ar y safle y potensial i leihau ymhellach y risgiau sy'n gysylltiedig â 
chloddio yn ogystal â lleihau effeithiau amgylcheddol megis traffig HGV, llwch, sŵn, 
llygredd ac allyriadau carbon deuocsid. Mae Llywodraeth y DU a’r gweinyddiaethau 

 
32 Mae Gwastraff Lefel Isel Iawn (GLII) yn is-gategori o GLI gyda chyfyngiadau ymbelydredd penodol. 
33 Management of radioactive waste from decommissioning of nuclear sites: Guidance on Requirements for 
Release from Radioactive Substances Regulation. Ar gael yn: https://www.sepa.org.uk/media/365893/2018-07-
17-grr-publication-v1-0.pdf 

https://www.sepa.org.uk/media/365893/2018-07-17-grr-publication-v1-0.pdf
https://www.sepa.org.uk/media/365893/2018-07-17-grr-publication-v1-0.pdf

datganoledig felly’n cefnogi gwaredu GLI a GLII addas ar y safle ar safleoedd 
niwclear a chyn safleoedd niwclear, lle mae hynny’n ddiogel a lle mae effeithiau 
cymdeithasol, amgylcheddol ac economaidd cyffredinol yn is na rhai opsiynau 
gwaredu eraill.  

5. A ydych yn cytuno y dylai polisi Llywodraeth y DU a’r gweinyddiaethau 
datganoledig hybu’r defnydd o waredu gwastraff halogedig ymbelydrol ar y safle o 
ddatgomisiynu safleoedd niwclear, yn amodol ar drwyddedau amgylcheddol? 
Rhowch y rhesymeg y tu ôl i'ch ymateb. 

6  

Datgomisiynu a glanhau cyfleusterau 
niwclear y DU 

 Rydym yn ceisio barn ar gynigion i ddiweddaru'r polisi ar ddatgomisiynu niwclear. 
Mae drafft o ddatganiad polisi datgomisiynu niwclear wedi'i ddiweddaru wedi'i nodi yn 
Rhan II, pennod 9. Yma rydym yn nodi pam y credwn fod angen diweddaru'r polisi ac 
yn rhoi trosolwg lefel uchel o'i gynnwys arfaethedig.  

 Mae’r polisi presennol wedi’i nodi yn Natganiad 2004 gan Lywodraeth y DU a 
gweinyddiaethau datganoledig Cymru a’r Alban, Polisi ar Ddatgomisiynu Cyfleusterau 
Diwydiant Niwclear y DU.34 Roedd hwn yn diweddaru ac yn disodli’r Datganiad 
blaenorol ym mharagraffau 120 -131 o Bapur Gorchymyn 2919.  

Polisi cyfredol ar ddatgomisiynu 

 Mae rhai agweddau ar y polisi ar gyfer datgomisiynu cyfleusterau niwclear yn y DU 
wedi'u cadw'n ôl. Fodd bynnag, mae’r polisi ar reoli’r gwastraff ymbelydrol sy’n deillio 
o weithgareddau dadgomisiynu niwclear a glanhau wedi’i ddatganoli. Yn ogystal, o 
dan Ddeddf Ynni 2004, ymgynghorir â Gweinidogion yr Alban ar faterion sy’n 
ymwneud â’r safleoedd niwclear yn yr Alban sy’n gyfrifoldeb yr NDA, ac, ochr yn ochr 
â Llywodraeth y DU, yn cymeradwyo strategaethau a chynlluniau busnes yr NDA 
mewn perthynas â’r Alban. O ganlyniad, mae Llywodraeth y DU a gweinyddiaethau 
datganoledig Cymru a’r Alban yn cydweithio’n agos wrth ddatblygu polisi ar 
ddatgomisiynu a glanhau niwclear. Adlewyrchir hyn yn natganiad polisi 2004. Nid oes 
gan Ogledd Iwerddon unrhyw gyfleusterau niwclear ac felly nid yw’r polisi’n ymestyn i 
Ogledd Iwerddon. 

 Mae polisi 2004 yn cwmpasu holl gyfleusterau niwclear (presennol a newydd) y DU 
a'u safleoedd. Mae hyn yn cynnwys gorsafoedd pŵer, adweithyddion eraill, 
cyfleusterau ymchwil, gweithfeydd cynhyrchu ac ailbrosesu tanwydd, a labordai ar 
safleoedd sifil a drwyddedwyd o dan Ddeddf Safleoedd Niwclear 1965.35 Mae hefyd 
yn cynnwys y safle yn Culham a ddefnyddir ar gyfer ymchwil i ymasiad a, lle bo'n 
berthnasol, cyfleusterau ar Safleoedd Rhaglenni Niwclear Amddiffyn.  

 
34 Datganiad Llywodraeth y DU (2004). Ar gael yn: https://www.gov.uk/government/publications/the-
decommissioning-of-the-uk-nuclear-industrys-facilities  
35 Llywodraeth y DU (1965). Ar gael yn: https://www.legislation.gov.uk/ukpga/1965/57  

https://www.gov.uk/government/publications/the-decommissioning-of-the-uk-nuclear-industrys-facilities
https://www.gov.uk/government/publications/the-decommissioning-of-the-uk-nuclear-industrys-facilities
https://www.legislation.gov.uk/ukpga/1965/57

 Mae'r polisi presennol yn seiliedig ar safonau rhyngwladol, yn benodol, Safonau 
Diogelwch Yr Asiantaeth Ynni Atomig Ryngwladol (IAEA) ar gyfer diogelu pobl a'r 
amgylchedd - Datgomisiynu Cyfleusterau: Gofynion Diogelwch Cyffredinol Rhan 6 
(Rhif GSR Rhan 6).36 Yn ogystal, fel Parti Contractio i’r Confensiwn ar Ddiogelwch 
Niwclear37 a’r Confensiwn ar y Cyd ar Ddiogelwch Rheoli Gweddillion Tanwydd ac ar 
Ddiogelwch Rheoli Gwastraff Ymbelydrol,38 mae polisi datgomisiynu’r DU hefyd yn 
cydymffurfio â’r confensiynau hyn. Byddwn yn parhau i gydymffurfio â'r gofynion 
penodol hyn ac yn bodloni safonau y cytunwyd arnynt yn rhyngwladol.  

Pam diweddaru'r polisi?  

 Mae datgomisiynu a glanhau ein cyfleusterau niwclear yn parhau i fod yn flaenoriaeth 
ledled y DU. Rhaid inni barhau i leihau’r peryglon a’r risgiau nid yn unig i ni ein 
hunain, ond i genedlaethau’r dyfodol. Er mwyn gwneud hynny mae angen polisi 
cyfoes arnom sy'n nodi ein nodau a'n hamcanion yn glir.  

Diffinnir ystyr “glanhau” a “datgomisiynu”, mewn perthynas â safle neu osodiad, gan 
adran 37 o Ddeddf Ynni 200439 fel pe bai’n cynnwys:  

(a) trin, storio, cludo a gwaredu deunydd peryglus a mater a sylweddau eraill y mae 
angen ymdrin â hwy neu eu symud i mewn neu tuag at wneud y safle neu'r gosodiad 
yn addas i'w ddefnyddio at ddibenion eraill; ac 

(b) adeiladu adeiladau a strwythurau eraill i'w defnyddio mewn cysylltiad â glanhau neu 
ddatgomisiynu'r safle neu'r weithfa. 

 Bu nifer o ddatblygiadau a newidiadau arwyddocaol ers cyhoeddi'r polisi presennol 
yn 2004. Mae'r rhain yn cynnwys: 

• cyhoeddiad diweddar Strategaeth Diogelwch Ynni Prydain 2022.40 Mae’r 
strategaeth yn cynnwys uchelgais Llywodraeth y DU i gynyddu capasiti 
cynhyrchu trydan o ynni niwclear sifil i hyd at 24 gigawat erbyn 2050. Bydd 
llywodraeth y DU hefyd yn cydweithio â gwledydd eraill i gyflymu gwaith ar 
Adweithyddion Modiwlaidd Bach (SMRau) ac Adweithyddion Modiwlaidd 
Datblygedig (AMRau); 

 
36 IAEA (2014). IAEA Safety Standards: Decommissioning of Facilities. Ar gael yn: 
https://www.iaea.org/publications/10676/decommissioning-of-facilities  
37 IAEA (1994). Convention on Nuclear Safety. Ar gael yn: https://www.iaea.org/topics/nuclear-safety-
conventions/convention-nuclear-safety 
38 IAEA (1997). Joint Convention on the Safety of Spent Fuel Management and on the Safety of Radioactive 
Waste management. Ar gael yn: https://www.iaea.org/topics/nuclear-safety-conventions/joint-convention-safety-
spent-fuel-management-and-safety-radioactive-waste  
39 Llywodraeth y DU (2004). Ar gael yn: https://www.legislation.gov.uk/ukpga/2004/20/section/37  
40 Llywodraeth y DU (2022): British Energy Security Strategy. Ar gael yn: 
https://www.gov.uk/government/publications/british-energy-security-strategy  

https://www.iaea.org/publications/10676/decommissioning-of-facilities
https://www.iaea.org/topics/nuclear-safety-conventions/convention-nuclear-safety
https://www.iaea.org/topics/nuclear-safety-conventions/convention-nuclear-safety
https://www.iaea.org/topics/nuclear-safety-conventions/joint-convention-safety-spent-fuel-management-and-safety-radioactive-waste
https://www.iaea.org/topics/nuclear-safety-conventions/joint-convention-safety-spent-fuel-management-and-safety-radioactive-waste
https://www.legislation.gov.uk/ukpga/2004/20/section/37
https://www.gov.uk/government/publications/british-energy-security-strategy

• sefydlu’r Awdurdod Datgomisiynu Niwclear (NDA) o dan Ddeddf Ynni 2004, a’r 
cynnydd a wnaed ers 2004 i ddatgomisiynu a glanhau 17 o safleoedd niwclear 
etifeddol y DU. Yn benodol, adolygiad yr NDA a’r newid i’w strategaeth waelodlin 
o ddatgymalu cyffredinol gohiriedig ar gyfer fflyd adweithyddion Magnox i 
strategaethau safle-benodol ar gyfer pob safle Magnox a fyddai’n cynnwys 
cymysgedd o strategaethau datgomisiynu;41 

• trosglwyddo Sellafield o safle gweithredol i safle datgomisiynu a glanhau yn dilyn 
diwedd ailbrosesu gweddillion tanwydd niwclear Magnox ym mis Gorffennaf 
2022; 

• o fis Mehefin 2021 ymlaen, trosglwyddo'r cyfrifoldeb am ddatgomisiynu a 
glanhau'r saith Adweithydd Datblygedig wedi'i Oeri â Nwy (AGRau) i'r NDA ar ôl 
i'r gorsafoedd roi'r gorau i gynhyrchu a chael gwared ar weddillion tanwydd.42 
Mae’r cyntaf o’r gorsafoedd hyn bellach wedi rhoi’r gorau i gynhyrchu a bydd y 
gorsafoedd eraill i gyd ar gau erbyn 2028; 

• ymrwymiad polisi Llywodraeth y DU yn 2018 i ddiwygio'r fframwaith rheoleiddio ar 
gyfer camau olaf datgomisiynu a glanhau niwclear;43 

• datblygiadau sylweddol mewn ymchwil a datblygu sydd wedi symud y rhaglen 
ddatgomisiynu yn ei blaen ac wedi arwain at arbedion cost;  

• y broses sydd ar y gweill ar hyn o bryd yng Nghymru a Lloegr i nodi lleoliad 
addas ar gyfer CGD; 

• cynnydd ar y rhaglen ymchwil ynni ymasiad; 

• adeiladu’r cyfleuster gwastraff lefel isel (LLWF) yn Dounreay; 

• sefydlu Nucleus – the Nuclear and Caithness Archive - sy'n caniatáu ar gyfer dull 
gwell o gadw cofnodion i gefnogi prosiectau datgomisiynu yn y dyfodol.  

 Mae ffocws cynyddol hefyd gan Lywodraeth y DU a gweinyddiaethau datganoledig 
Cymru a’r Alban ar bwysigrwydd datgomisiynu effeithlon ac amserol, ac i 
ddatgomisiynu gael ei ystyried yn briodol yn ystod cam dylunio cyfleuster. Mae hyn 
yn cynnwys, yng Nghymru a Lloegr, yr Asesiad Dyluniad Generig (GDA)44 ar gyfer 
adweithyddion niwclear – proses ar y cyd a gynhelir gan yr ONR, Asiantaeth yr 
Amgylchedd a Chyfoeth Naturiol Cymru. Mae’r GDA yn helpu i sicrhau bod cynlluniau 
adweithyddion newydd posibl yn ymgorffori ystyriaethau ar gyfer datgomisiynu a 
rheoli gwastraff ar ddechrau’r cylch bywyd. 

 
41 Llywodraeth y DU (2021) Timing of the Magnox Reactor Decommissioning Strategy. Ar gael yn: 
https://www.gov.uk/government/case-studies/timing-of-the-magnox-reactor-decommissioning-strategy  
42 Llywodraeth y DU (2021). Ar gael yn: https://www.gov.uk/government/publications/decommissioning-edf-
advanced-gas-cooled-reactor-agr-stations/advanced-gas-cooled-reactor-agr-decommissioning-factsheet  
43 Amending the Regulatory Framework for the Final Stages of Nuclear Decommissioning and Clean-Up” 
Government response, October 2018, Ar gael yn: https://www.gov.uk/government/consultations/the-regulation-of-
nuclear-sites-in-the-final-stages-of-decommissioning-and-clean-up 
44 ONR. Generic Design Assessment (GDA) of new nuclear power stations. Ar gael yn: 
https://www.onr.org.uk/new-reactors/  

https://www.gov.uk/government/case-studies/timing-of-the-magnox-reactor-decommissioning-strategy
https://www.gov.uk/government/publications/decommissioning-edf-advanced-gas-cooled-reactor-agr-stations/advanced-gas-cooled-reactor-agr-decommissioning-factsheet
https://www.gov.uk/government/publications/decommissioning-edf-advanced-gas-cooled-reactor-agr-stations/advanced-gas-cooled-reactor-agr-decommissioning-factsheet
https://www.gov.uk/government/consultations/the-regulation-of-nuclear-sites-in-the-final-stages-of-decommissioning-and-clean-up
https://www.gov.uk/government/consultations/the-regulation-of-nuclear-sites-in-the-final-stages-of-decommissioning-and-clean-up

 Yn ogystal, mae diwydiant wedi dysgu o'r heriau sy'n gysylltiedig â datgomisiynu a 
glanhau'r cyfleusterau niwclear etifeddol. Mae cynnydd sylweddol wedi’i wneud gan y 
diwydiant o ran trawsnewid y dull o ddadgomisiynu a glanhau cyfleusterau niwclear y 
DU. Mae gweithredwyr a pherchnogion atebolrwydd niwclear cyhoeddus a phreifat yn 
mynd ati'n rhagweithiol i drawsnewid y dull o ddadgomisiynu niwclear: 

• dull ystwyth a chynaliadwy o ddatgomisiynu; 

• dulliau arloesol o fynd i'r afael â'r heriau datgomisiynu gan gynnwys defnyddio 
roboteg yn ogystal ag uchelgais i wella safoni ar safleoedd yr NDA lle bo'n 
briodol; 

• technoleg ac arbenigedd a drosglwyddwyd o'r sectorau anniwclear; 

• cymhwyso'r hierarchaeth wastraff i'r gwastraff sy'n deillio o'r gweithgareddau 
datgomisiynu gan gynnwys atal neu leihau, nodweddu'n well, trin, ailddefnyddio; 

• meddwl am ddatgomisiynu a rheoli gwastraff ymbelydrol drwy gydol cylch oes y 
gweithgareddau.  

 O ganlyniad, mae Llywodraeth y DU a gweinyddiaethau datganoledig Cymru a’r 
Alban o’r farn y dylid diweddaru’r polisi presennol i adlewyrchu’r gwelliannau a’r 
newid ffocws yn y dirwedd datgomisiynu niwclear yn fwy cywir. Er bod llawer o bolisi 
2004 yn parhau i fod yn berthnasol, fel y gofyniad am strategaethau a chynlluniau 
datgomisiynu, ac am gyllid digonol, rydym o’r farn ei bod yn bryd diweddaru’r polisi lle 
bo angen i adlewyrchu’r datblygiadau a’r newidiadau a nodir uchod, ac i osod y 
cyfeiriad datgomisiynu a glanhau niwclear yn y dyfodol. 

Cynnig ar gyfer polisi wedi'i ddiweddaru 

Nodau allweddol y polisi wedi'i ddiweddaru 

 Drwy’r datganiad polisi diwygiedig arfaethedig a nodir yn Rhan II, mae Llywodraeth y 
DU a gweinyddiaethau datganoledig Cymru a’r Alban am annog diwydiant i chwilio 
am gyfleoedd pellach i optimeiddio, cyflymu a lleihau cost y rhaglenni datgomisiynu a 
glanhau ar gyfer Ystâd yr NDA a'r fflyd weithredol sy'n eiddo i EDF Energy. 
Rhaglenni 100+ mlynedd yw’r rhain ac amcangyfrifir y costau ar hyn o bryd tua 
£271.6 biliwn (ar ddisgownt) ar gyfer ystâd yr NDA a thua £23.5 biliwn (heb ei 
ddisgowntio) ar gyfer fflyd EDF Energy dros oes y rhaglenni.  

 Rydym hefyd am nodi ein huchelgais i’r DU barhau i fod yn arweinydd byd-eang ac 
yn ddylanwadwr ym maes datgomisiynu niwclear a glanhau drwy hyrwyddo arfer da a 
rhannu arbenigedd a phrofiad. 

Trosolwg o gynnwys arfaethedig y polisi wedi'i ddiweddaru 

 Byddai’r datganiad polisi diwygiedig arfaethedig yn cadw elfennau o’r polisi presennol 
sy’n parhau i fod yn berthnasol megis yr angen am strategaethau a chynlluniau 
datgomisiynu. 

 Yn ogystal, mae'r datganiad polisi diwygiedig arfaethedig yn nodi ein disgwyliad y 
dylid dilyn dulliau arloesol a chynaliadwy o ddatgomisiynu a glanhau. Mae hyn yn 
golygu manteisio ar yr hyn a ddysgwyd gan y sector niwclear, y sector anniwclear 
ehangach, y gweithgareddau ymchwil sylfaenol mewn labordai cenedlaethol a 
phrifysgolion, a’r arena ryngwladol. 

 Mae’r diweddariad polisi arfaethedig yn ei gwneud yn glir nad yw’r DU yn cydnabod 
claddedigaeth fel strategaeth ddatgomisiynu, lle mae’r cyfleuster cyfan neu ran ohono 
wedi’i orchuddio â deunydd strwythurol hirhoedlog. Nid yw hyn yn cael ei ystyried yn 
opsiwn lle mae bwriad i gau cyfleuster yn barhaol. Yn y DU, dim ond o dan 
amgylchiadau eithriadol y gellir ystyried claddu, er enghraifft, yn dilyn damwain 
ddifrifol. Mae’r sefyllfa hon yn unol â safonau diogelwch yr Asiantaeth Ynni Atomig 
Ryngwladol (IAEA).45 Nid yw’r un peth â gwaredu ar y safle (gan gynnwys gwaredu 
yn y fan a’r lle) a drafodir yn Rhan I, pennod 5. 

 Yn ogystal, mae'r diweddariad polisi arfaethedig yn nodi ein disgwyliad: 

• y gall y tir y mae cyfleusterau niwclear sy'n eiddo cyhoeddus wedi'u lleoli arno fod 
yn ased strategol allweddol a dylid ei ystyried yn gyntaf ar gyfer lleoliad seilwaith 
cenedlaethol. Gallai hyn gynnwys, yng Nghymru a Lloegr, cefnogi uchelgais 
Llywodraeth y DU i gynyddu capasiti cynhyrchu trydan o ynni niwclear sifil i hyd 
at 24 gigawat erbyn 2050. Ar gyfer safleoedd sy’n gyfrifoldeb yr NDA ein 
disgwyliad yw y dylai cynlluniau strategaeth a busnes blynyddol yr NDA ystyried 
polisi ehangach Llywodraeth y DU a gweinyddiaethau datganoledig Cymru a’r 
Alban, a’r defnydd strategol gorau o safleoedd yr NDA yn y dyfodol;  

• y dylai'r sector niwclear, sefydliadau ymchwil a'r rheoleiddwyr perthnasol gadw 
digon o arbenigwyr pwnc, gwybodaeth, sgiliau a chyfleusterau gan ystyried yr 
amserlenni hir ar gyfer y rhaglenni dadgomisiynu a glanhau;  

• y dylai’r sector rannu dysgu, a chefnogi’r gadwyn gyflenwi gan gynnwys ystyried 
synergeddau datgomisiynu ag amcanion ymchwil a datblygu sectorau eraill. 
Byddai hyn yn gwella safle’r sector ar y llwyfan domestig a rhyngwladol;  

• y dylai unrhyw gyfleuster newydd a gwmpesir gan y polisi wedi'i ddiweddaru, gan 
gynnwys cyfleusterau trin a storio, gael ei ddylunio, ei adeiladu a'i weithredu er 
mwyn lleihau cymhlethdod y gwaith datgomisiynu dilynol a gweithrediadau a 
chostau rheoli gwastraff cysylltiedig ar draws y cylch bywyd gwastraff llawn. 

 
45 IAEA, Decommissioning of Nuclear Power Plants, Research Reactors and Other Nuclear Fuel Cycle Facilities. 
Ar gael yn: https://www.iaea.org/publications/12210/decommissioning-of-nuclear-power-plants-research-reactors-
and-other-nuclear-fuel-cycle-facilities  

https://www.iaea.org/publications/12210/decommissioning-of-nuclear-power-plants-research-reactors-and-other-nuclear-fuel-cycle-facilities

Byddai’r dull hwn yn sicrhau bod cyn lleied â phosibl o wastraff ymbelydrol a 
gynhyrchir dros gylch oes y cyfleuster ac yn osgoi creu heriau datgomisiynu heb 
eu cynllunio neu heb eu datrys y mae angen i genedlaethau’r dyfodol eu datrys; 

• y dylid lleihau effeithiau amgylcheddol ac allyriadau nwyon tŷ gwydr trwy, ymhlith 
pethau eraill, ystyried ailddefnyddio neu ailgylchu deunyddiau ac asedau lle 
bynnag y bo modd cyn iddynt ddod yn wastraff; 

• y dylid gwneud y mwyaf o fanteision economaidd-gymdeithasol ac amgylcheddol 
ehangach datgomisiynu a glanhau; 

• ar gyfer datgomisiynu, mae angen meddylfryd a sgiliau gwahanol o'u cymharu â'r 
rhai ar gyfer cyfleuster gweithredu. Dylid ystyried hyn yn ystod camau cynnar 
cynllunio datgomisiynu wrth i gyfleuster newid o fod yn weithredol i 
ddatgomisiynu; 

• ynglyn ag ansicrwydd e.e. dros yr amserlenni hir ar gyfer y rhaglenni 
datgomisiynu a glanhau, dylid rheoli argaeledd llwybrau gwaredu gwastraff yn 
effeithiol; 

• y dylid cael cefnogaeth y gadwyn gyflenwi i baratoi ar gyfer datgomisiynu a 
glanhau niwclear a buddsoddi ynddynt drwy leihau rhwystrau i fynediad, darparu 
digon o hyder mewn llif cynaliadwy o waith, creu swyddi, a chanolbwyntio ar 
arloesi; 

• y dylid mabwysiadu ymagwedd cylch bywyd at ddatgomisiynu a glanhau. Rydym 
yn ystyried hyn yn allweddol i wneud penderfyniadau da, dewis opsiynau a 
blaenoriaethu; 

• y dylid defnyddio'r Technegau Gorau Sydd Ar Gael, Dulliau Ymarferol Gorau a'r 
hierarchaeth wastraff i gyflawni'r canlyniadau cyffredinol gorau i bobl a'r 
amgylchedd trwy reoli gwastraff ymbelydrol i'r eithaf (gweler Rhan I, penodau 4 a 
5);  

• y dylid cadw cofnodion cywir a'u harchifo, gan ystyried yr amserlenni hir ar gyfer 
datgomisiynu a glanhau niwclear; 

• y dylai'r sector datgomisiynu niwclear geisio mabwysiadu prosesau a galluoedd 
cyffredin - safoni - lle bo'n briodol gwneud hynny. Dylid anelu at gynyddu 
effeithlonrwydd datgomisiynu ymhellach a gwneud y mwyaf o werth y gwaith 
neu'r arloesi a wneir gan y diwydiant cyfan. 

6. A oes unrhyw welliannau pellach y gallem eu hystyried mewn perthynas â'r 
diweddariad arfaethedig i'r polisi datgomisiynu a glanhau niwclear? Rhowch 
y rhesymeg y tu ôl i'ch ymateb.  

7  

Deunyddiau niwclear a gweddillion tanwydd 
niwclear 

 Yn y bennod hon rydym yn trafod rheoli deunyddiau niwclear a gweddillion tanwydd 
niwclear. Mae deunyddiau niwclear yn bennaf yn cynnwys wraniwm, a phlwtoniwm. 
Mae polisi ar gyfer rheoli deunyddiau niwclear a gweddillion tanwydd niwclear yn 
fater a gadwyd yn ôl. 

 Rydym yn ceisio barn ar: 

• diweddaru ein polisi ar reoli gweddillion tanwydd a disodli paragraffau 64 a 65 o 
bapur gwyn ynni niwclear 2008, Cwrdd â'r Her Ynni46 er mwyn adlewyrchu 
datblygiadau yn y sectorau ynni niwclear newydd a datblygedig; 

• datganiad polisi newydd ar reoli wraniwm. 

 Nid ydym yn cynnig unrhyw newidiadau i'r polisi presennol ar blwtoniwm.47  

 Mae’r fframwaith polisi arfaethedig ar gyfer y DU gyfan ar gyfer rheoli deunyddiau 
niwclear a gweddillion tanwydd wedi’i nodi’n llawn yn Rhan II, pennod 11.  

Rheoli gweddillion tanwydd  

 Mae gweddillion tanwydd yn danwydd niwclear sydd wedi'i ddefnyddio mewn 
adweithydd niwclear ac yna'n cael ei dynnu ohono'n barhaol. Fel arloeswr ynni 
niwclear sifil, mae’r DU yn rheoli ystod o weddillion tanwydd sy’n gofyn am atebion 
rheoli cylch bywyd pwrpasol.  

 Mae'r polisi cyfredol ar reoli gweddillion tanwydd wedi'i gynnwys mewn sawl dogfen. 
Rydym yn cynnig diweddaru’r rhain i adlewyrchu datblygiadau diweddar a’u dwyn 
ynghyd mewn un datganiad polisi cydlynol sy’n nodi disgwyliadau Llywodraeth y DU 
ar ddulliau priodol o reoli gweddillion tanwydd. Mae’r polisi presennol fel y’i nodir ym 
mharagraffau 64 a 65 o Bapur Gwyn 2008 yn nodi’n glir, yn absenoldeb unrhyw 
gynigion gan y diwydiant ar gyfer ailbrosesu gweddillion tanwydd, y dylai prosiectau 
niwclear newydd fynd rhagddynt ar y sail na fydd gweddillion tanwydd yn cael eu 

 
46 Llywodraeth y DU (2008). Meeting the Energy Challenge: A white paper on nuclear power. Ar gael yn: 
https://www.gov.uk/government/publications/meeting-the-energy-challenge-a-white-paper-on-nuclear-power  
47 Nuclear Decommissioning Authority (2019). Ar gael yn: https://www.gov.uk/government/publications/progress-
on-plutonium-consolidation-storage-and-disposition 

https://www.gov.uk/government/publications/meeting-the-energy-challenge-a-white-paper-on-nuclear-power
https://www.gov.uk/government/publications/progress-on-plutonium-consolidation-storage-and-disposition
https://www.gov.uk/government/publications/progress-on-plutonium-consolidation-storage-and-disposition

hailbrosesu. Bwriad ein diwygiadau arfaethedig yw egluro'r sefyllfa hon wrth i'r sector 
ynni niwclear newydd a datblygedig ddatblygu. 

 Mae'r diweddariadau arfaethedig fel a ganlyn: 

• polisi Llywodraeth y DU yw mai perchennog y gweddillion tanwydd sy’n 
penderfynu a ddylid ailbrosesu gweddillion tanwydd ai peidio; 

• er bod ailbrosesu gweddillion tanwydd ar raddfa ddiwydiannol yn y DU wedi dod i 
ben, mae Llywodraeth y DU yn cydnabod gwerth sylfaen wybodaeth a sgiliau 
cylch tanwydd niwclear y DU, o ran rheoli etifeddiaeth niwclear y DU a’i 
rhwymedigaethau presennol ac wrth gefnogi galluoedd a rhaglenni ymchwil yn y 
dyfodol yn y sector. Efallai y bydd technolegau ailbrosesu newydd ac uwch, gyda 
rheolaeth gwastraff integredig, yn cael eu datblygu yn y dyfodol sy'n cefnogi 
systemau adweithyddion niwclear datblygedig. Mae Llywodraeth y DU yn parhau 
i gefnogi’r sector niwclear uwch drwy fuddsoddiadau mewn cyfleusterau a 
rhaglenni ymchwil; 

• fodd bynnag, er bod y penderfyniad i ailbrosesu gweddillion tanwydd yn parhau i 
fod yn nwylo perchennog y tanwydd, yn absenoldeb cynigion newydd neu 
ddatblygedig gan y diwydiant dylai gorsafoedd ynni niwclear newydd fynd 
rhagddynt ar y sail na fydd gweddillion tanwydd yn cael eu hailbrosesu a dylai 
cynlluniau rheoli gwastraff gan gynnwys cyllid adlewyrchu hyn. Byddai angen i 
unrhyw gynigion ar gyfer ailbrosesu gweddillion tanwydd yn y dyfodol fod yn unol 
â gofynion rheoliadol a pholisi ar gyfer rheoli'r holl ddeunyddiau niwclear a 
ffrydiau gwastraff ymbelydrol. Pe bai unrhyw gynigion ar gyfer ailbrosesu yn cael 
eu cyflwyno yn y dyfodol, byddai angen eu hystyried yn ôl eu teilyngdod ar y pryd 
a byddai Llywodraeth y DU yn disgwyl ymgynghori arnynt. 

 Mae’r datganiad polisi diwygiedig a chyfunol arfaethedig, gan gynnwys gwybodaeth 
gefndir berthnasol, wedi’i nodi’n llawn yn Rhan II, pennod 11. 

7. A ydych yn cytuno â'n diweddariadau arfaethedig i'r datganiad polisi ar reoli 
gweddillion tanwydd? Rhowch y rhesymeg y tu ôl i'ch ymateb.  

Rheoli Wraniwm  

 Wraniwm yw’r deunydd crai a ddefnyddir ar gyfer tanwydd niwclear heddiw. Mae 
ystod amrywiol o ddeunyddiau sy'n cynnwys wraniwm yn cael eu cadw yn y DU ar 
hyn o bryd a'r potensial i fwy godi yn y dyfodol. Mae angen atebion rheoli cylch 
bywyd pwrpasol ar yr ystod amrywiol hon o ddeunyddiau. 

 Nid oes unrhyw bolisi yn bodoli yn y DU ynghylch rheoli wraniwm. Felly, rydym yn 
edrych i roi eglurder ynghylch sut y mae Llywodraeth y DU yn disgwyl i wraniwm gael 

ei reoli. Mae’r datganiad polisi arfaethedig ar reoli wraniwm, gan gynnwys 
gwybodaeth gefndir berthnasol, wedi’i nodi’n llawn yn Rhan II, pennod 11. 

 Mae'r datganiad polisi arfaethedig ar reoli wraniwm yn cydnabod y canlynol: 

• mae ystod amrywiol o ddeunyddiau sy'n cynnwys wraniwm yn cael eu cadw yn y 
DU a'r potensial i fwy godi yn y dyfodol ac efallai na fydd un opsiwn rheoli cylch 
bywyd yn ddigonol ar eu cyfer. Polisi Llywodraeth y DU ar reoli wraniwm yw 
cynnal hyblygrwydd i ganiatáu ar gyfer gwahanol opsiynau rheoli; 

• dylai penderfyniadau ar reoli wraniwm, gan gynnwys ailddefnyddio, barhau i fod 
yn fater i berchennog yr wraniwm, yn amodol ar fodloni gofynion rheoleiddio 
angenrheidiol, cydymffurfio ag unrhyw gytundebau rhynglywodraethol cymwys, a 
rhwymedigaethau mesurau diogelu niwclear y DU; 

• mae Llywodraeth y DU yn disgwyl y dylid diffinio wraniwm sydd â'r potensial i'w 
ailddefnyddio yn unol â hynny ac na ddylid ei gategoreiddio fel gwastraff tra gellir 
rhagweld defnydd yn y dyfodol. Os na ellir rhagweld defnydd yn y dyfodol, 
cyfrifoldeb perchennog yr wraniwm yw penderfynu a ddylid ei gategoreiddio fel 
gwastraff i’w waredu’n barhaol; 

• mae Llywodraeth y DU yn cefnogi'r NDA i gymryd perchnogaeth o'r wraniwm dan 
berchnogaeth dramor y mae'n ei reoli er mwyn cau contractau ailbrosesu 
gweddillion tanwydd hanesyddol a rhwymedigaethau cysylltiedig. Mae hyn yn 
amodol ar fodloni gofynion rheoleiddiol angenrheidiol, cydymffurfio ag unrhyw 
gytundebau rhynglywodraethol cymwys, a rhwymedigaethau mesurau diogelu 
niwclear y DU; 

• mae Llywodraeth y DU yn cydnabod y manteision cymdeithasol a 
chynaliadwyedd ehangach y gellir eu cyflawni drwy ailddefnyddio wraniwm at 
ddibenion heblaw’r cylch tanwydd niwclear, ar yr amod bod unrhyw 
rwymedigaethau diogelu niwclear cymwys a gofynion rheoleiddio eraill yn parhau 
i gael eu bodloni. 

8. A ydych yn cytuno â'n datganiad polisi arfaethedig ar reoli wraniwm? 
Rhowch y rhesymeg y tu ôl i'ch ymateb.  

8  

Cwestiynau ymgynghori  
1. A ydych yn cytuno â'r cynnig i'w gwneud yn ofynnol defnyddio dull sy'n seiliedig 

ar risg fel fframwaith gwneud penderfyniadau ar gyfer rheoli'r holl wastraff 
ymbelydrol solet? Rhowch y rhesymeg y tu ôl i'ch ymateb. 

2. A ydych yn cytuno y dylai cymhwyso'r hierarchaeth wastraff fod yn ofyniad polisi 
penodol ar gyfer rheoli'r holl wastraff ymbelydrol solet lle bo hynny'n ymarferol? 
Rhowch y rhesymeg y tu ôl i'ch ymateb. 

3. A ydych yn cytuno â'r diwygiad arfaethedig i'r polisïau presennol ar waredu 
daearegol i ganiatáu gwaredu GLG mewn cyfleusterau ger yr wyneb? Rhowch y 
rhesymeg y tu ôl i'ch ymateb. 

4. A ydych yn cytuno â'r fframwaith polisi arfaethedig ar gyfer datblygu cyfleusterau 
gwaredu ger yr wyneb gan yr NDA ar gyfer gwaredu GLG llai peryglus? Rhowch y 
rhesymeg y tu ôl i'ch ymateb. 

5. A ydych yn cytuno y dylai polisi Llywodraeth y DU a’r gweinyddiaethau 
datganoledig hybu’r defnydd o waredu gwastraff halogedig ymbelydrol ar y safle 
o ddatgomisiynu safleoedd niwclear, yn amodol ar drwyddedau amgylcheddol? 
Rhowch y rhesymeg y tu ôl i'ch ymateb. 

6. A oes unrhyw welliannau pellach y gallem eu hystyried mewn perthynas â'r 
diweddariad arfaethedig o'r polisi datgomisiynu a glanhau niwclear? Rhowch y 
rhesymeg y tu ôl i'ch ymateb.  

7. A ydych yn cytuno â'n diweddariadau arfaethedig i'r datganiad polisi ar reoli 
gweddillion tanwydd? Rhowch y rhesymeg y tu ôl i'ch ymateb. 

8. A ydych yn cytuno â'n datganiad polisi arfaethedig ar reoli wraniwm? Rhowch y 
rhesymeg y tu ôl i'ch ymateb.  

  



Rheoli Sylweddau Ymbelydrol a Datgomisiynu Niwclear 

49 
 

Atodiad 1 

Hysbysiad Preifatrwydd 

Data personol 

Pwrpas y canlynol yw egluro eich hawliau a rhoi’r wybodaeth y mae gennych hawl iddi o dan 
Ddeddf Diogelu Data 2018 a Rheoliad Diogelu Data Cyffredinol y DU (UK GDPR).  

Sylwch fod yr adran hon yn cyfeirio at eich data personol yn unig (eich enw, cyfeiriad ac 
unrhyw beth y gellid ei ddefnyddio i’ch adnabod chi’n bersonol) ac nid at gynnwys eich ymateb 
i’r ymgynghoriad.  

1. Enw’r rheolydd data a manylion cyswllt ein Swyddog Diogelu Data 

Y rheolydd data ar gyfer eich data personol yw’r Adran Busnes, Ynni a Strategaeth 
Ddiwydiannol (BEIS). Gallwch gysylltu â Swyddog Diogelu Data BEIS yn:  

BEIS Data Protection Officer  

Department for Business, Energy and Industrial Strategy  

1 Victoria Street  

London  

SW1H 0ET  

Ebost: dataprotection@beis.gov.uk.  

2. Pam rydym yn casglu eich data personol 

Mae eich data personol yn cael ei gasglu fel rhan hanfodol o’r broses ymgynghori, fel y gallwn 
gysylltu â chi ynglŷn â’ch ymateb ac at ddibenion ystadegol. Efallai y byddwn hefyd yn ei 
ddefnyddio i gysylltu â chi am faterion cysylltiedig. 

3. Ein sail gyfreithiol ar gyfer prosesu eich data personol 

Mae Deddf Diogelu Data 2018 yn nodi y gall BEIS, fel adran o’r llywodraeth, brosesu data 
personol yn ôl yr angen er mwyn cyflawni tasg a gyflawnir er budd y cyhoedd yn effeithiol. h.y. 
ymgynghoriad. 

4. Gyda phwy y byddwn yn rhannu eich data personol 

Byddwn yn rhannu eich data personol gyda’r canlynol: 

mailto:dataprotection@beis.gov.uk

• Gweithrediaeth Gogledd Iwerddon 
• Llywodraeth yr Alban 
• Llywodraeth Cymru 

 

5. Eich hawliau 

• Mae gennych hawl i ofyn am wybodaeth am sut y caiff eich data personol ei brosesu, ac 
i ofyn am gopi o'r data personol hwnnw.  
 

• Mae gennych hawl i ofyn i unrhyw gamgymeriadau yn eich data personol gael eu cywiro 
ar unwaith.  

 
• Mae gennych hawl i ofyn i unrhyw ddata personol anghyflawn gael ei gwblhau, gan 

gynnwys drwy ddatganiad atodol.  
 

• Mae gennych hawl i ofyn i'ch data personol gael ei ddileu os nad oes cyfiawnhad iddo 
gael eu brosesu mwyach.  

 
• Mae gennych yr hawl mewn rhai amgylchiadau (er enghraifft, pan fo cywirdeb yn cael ei 

herio) i ofyn am gyfyngu ar brosesu eich data personol.  
 

• Mae gennych hawl i wrthwynebu prosesu eich data personol lle caiff ei brosesu at 
ddibenion marchnata uniongyrchol.  

 
• Mae gennych hawl i wrthwynebu prosesu eich data personol. 

 
• Mae gennych hawl i gyflwyno cwyn i'r Comisiynydd Gwybodaeth annibynnol (ICO) os 

credwch nad ydym yn trin eich data yn deg neu'n unol â'r gyfraith. Gallwch gysylltu â'r 
ICO yn https://ico.org.uk/ , neu ffonio 0303 123 1113.  
 

6. Storio eich data 

Gan fod eich data personol yn cael ei storio ar ein seilwaith TG a’i rannu â’n proseswyr data 
Microsoft ac Amazon Web Services, mae’n bosibl y caiff ei drosglwyddo a’i storio’n ddiogel y tu 
allan i’r DU a’r Ardal Economaidd Ewropeaidd. Lle bo hynny'n wir, bydd yn destun amddiffyniad 
cyfreithiol cyfatebol trwy ddefnyddio Cymalau Contract Enghreifftiol. 

7. Cwynion 

Os ydych yn ystyried bod eich data personol wedi’i gamddefnyddio neu ei gam-drin, gallwch 
wneud cwyn i’r Comisiynydd Gwybodaeth, sy’n rheolydd annibynnol. Gellir cysylltu â’r 
Comisiynydd Gwybodaeth yn:  

Information Commissioner's Office, Wycliffe House 
Water Lane 

https://ico.org.uk/

Wilmslow 
Cheshire 
SK9 5AF 

Mae unrhyw gŵyn i’r Comisiynydd Gwybodaeth heb ragfarn i’ch hawl i geisio iawn drwy’r 
llysoedd.  

Atodiad 2 

Dadansoddiad o ddata Rhestr Gwastraff a 
Deunyddiau Ymbelydrol y DU – Gwastraff 
lefel ganolraddol a gynhyrchir yng Nghymru 
a Lloegr  

1. Yn ystod gwaith archwilio ar waredu ger yr wyneb ar gyfer GLG, cynhaliodd yr NDA 
brosiect i nodi pa ffrydiau GLG a allai fod yn addas i'w gwaredu yn un o'r ddau gysyniad 
cyfleuster gwaredu ger yr wyneb gwahanol; ar yr wyneb ac ar ddyfnder.  

2. Mae data crai y ffrydiau GLG yn Stocrestr Gwastraff Ymbelydrol y DU (UKRWI) 2019 
wedi'u dadansoddi a'u hasesu mewn nifer o wahanol ffyrdd i gynhyrchu sawl allbwn 
gwahanol. Mae'r allbynnau hyn yn cynnwys gwybodaeth am gyfansoddiad radiolegol, 
cyfeintiol a materol y ffrydiau gwastraff a allai fod yn addas i'w gwaredu ger yr wyneb. 
Gwnaed cyfrifiadau stocrestr yn unol ag arfer gorau rhyngwladol; ymagwedd swm y 
ffracsiynau.48  

     Holl GLG yn UKRWI 2019             

HOLL WASTRAFF 
GLG UKRWI  

Cyfaint 
Gwastraff 
GLG Crai 
(m³)  

Nifer o Ffrydiau 
Gwastraff 

Stociau  102,040 499 

Sgil-gynhyrchion  145,321 296 

Cyfanswm  247,361 633 

 

3. Cyfeirir at wastraff crai fel ‘cyfaint a adroddir’ yn UKRWI, a dyma’r cyfaint a ddefnyddir 
mewn gwirionedd gan wastraff, er enghraifft yn y tanciau, claddgelloedd neu ddrymiau 
sy’n eu cynnwys ar hyn o bryd. Mae’r rhan fwyaf o’r ffrydiau GLG ar safle Sellafield, yng 

 
48 IAEA (2003) Derivation of activity limits for the disposal of radioactive waste in near surface disposal facilities 
IAEA-TECDOC-1380 December 2003. Ar gael yn: https://www-
pub.iaea.org/MTCD/publications/PDF/te_1380_web.pdf  

https://www-pub.iaea.org/MTCD/publications/PDF/te_1380_web.pdf
https://www-pub.iaea.org/MTCD/publications/PDF/te_1380_web.pdf

ngorllewin Cumbria, gyda’r 10 safle Magnox yn dilyn yn agos, wedi’u dosbarthu ledled 
Cymru a Lloegr.  

 

Material Type 

4. O'r ffrydiau gwastraff a allai fod yn addas i'w gwaredu ger yr wyneb, y mathau o 
ddeunyddiau sy'n dominyddu yw; deunydd smentaidd, graffit, dur gwrthstaen a metelau 
fferrus eraill (fel dur meddal).   

Ymbelydredd a chyfaint  

5. Un elfen o ddata UKRWI a aseswyd gan yr NDA oedd cynnwys radiolegol y ffrydiau 
gwastraff a allai fod yn addas. Yr hyn a oedd yn amlwg o’r gwaith ymchwilio oedd bod y 

Ffigur 7. Mathau addas o wastraff ar gyfer cysyniad ar ddyfnder 

Ffigur 6. Mathau addas o wastraff ar gyfer cysyniad ar yr wyneb 

ffrydiau gwastraff a allai fod yn addas ar gyfer gwaredu ger yr wyneb yn cynnwys 
ychydig iawn o’r ymbelydredd cyffredinol sy’n gysylltiedig â’r ffrydiau GLG yn UKRWI.  

6. Er bod y ffrydiau gwastraff a allai fod yn addas yn cynrychioli ychydig iawn o 
ymbelydredd o'r GLG cyffredinol yn UKRWI, maent yn cynrychioli swm mwy sylweddol o 
GLG y bwriedir ei waredu mewn CGD ar hyn o bryd. Nododd yr asesiad cychwynnol y 

gallai hyd at tua 40% o gyfanswm cyfaint y GLG yn UKRWI fod yn addas i’w waredu 
mewn amgylchedd agos at yr wyneb.   

 

  

Ffigur 8. Cyfanswm yr ymbelydredd ym mhob ffrwd GLG o'i gymharu ag ymbelydredd mewn ffrydiau gwastraff a 
allai fod yn addas i'w gwaredu ger yr wyneb (Llinell oren yn cynrychioli'r ffrydiau gwastraff posibl sy'n addas ar 
gyfer cyfleuster gwaredu ar ddyfnder agos at yr wyneb, sydd â'r potensial i gefnogi gwaredu mwy o ymbelydredd 
na gwaredu ar yr wyneb ger yr wyneb).  

Atodiad 3 

Dadansoddiad cost a budd cychwynnol ar 
gyfer gwaredu gwastraff lefel ganolraddol 
ger yr wyneb 

1. Mae'r NDA wedi cynnal rhywfaint o ddadansoddiad cost a budd cychwynnol ochr yn 
ochr â'i waith i asesu dichonoldeb technegol gwaredu ger yr wyneb ar gyfer GLG addas 
yng Nghymru a Lloegr. Byddai angen datblygu achos busnes cadarn er mwyn i'r NDA 
allu bwrw ymlaen ag unrhyw gynigion i adeiladu cyfleuster ger yr wyneb ar gyfer cael 
gwared ar GLG. Mae’r dadansoddiad cychwynnol hwn yn canolbwyntio ar y cysyniad 
gwaredu ar yr wyneb ger yr wyneb gyda dyddiad gosod gwastraff cyntaf yn y 2030au 
cynnar ac mae’n rhagdybio cyfleuster cwbl newydd, yn hytrach nag estyniad i gyfleuster 
presennol. 

2. Amcangyfrifon cychwynnol yr NDA yw y gallai dargyfeirio GLG llai peryglus o CGD i 
gyfleusterau ger yr wyneb arbed rhwng ~£300m a ~£450m (2020, gwerth ariannol). 
Cyfanswm arbedion oes yw'r rhain. Mae’r NDA wedi amcangyfrif yn y tymor canolig – 
dros y 25 mlynedd nesaf y gallai gwaredu GLG mewn cyfleuster gwaredu ger yr wyneb 
arbed rhwng ~£100m a ~£150m (2020, gwerth ariannol). Pe byddai'r LLWR yn cael ei 
ymestyn i gymryd GLG byddai arbediad ychwanegol o tua £160m. 

3. Daw'r arbedion o: 

• yr angen am un cyfleuster storio yn llai ar gyfer GLG (hyd nes y bydd CGD ar 
gael); 

• llai o gladdgelloedd mewn CGD; 

• arbedion ar gostau storio interim ar draws gweddill ystâd yr NDA (datgomisiynu 
adweithyddion Magnox). 

  

4. Nid yw'r arbedion amcangyfrifedig yn cynnwys arbedion posibl o becynnu gwastraff lle 
mae meini prawf derbyn gwastraff gwaredu ger yr wyneb yn debygol o fod yn wahanol i 
rai CGD. Yn ogystal, nid yw arbedion oherwydd clirio safle'n gynnar (costau gwesty) yn 
cael eu hystyried. Mae'r tybiaethau a ddefnyddiwyd i amcangyfrif cost budd gwaredu ger 
yr wyneb ar gyfer GLG wedi'u nodi isod.  

Rhagdybiaethau 

Cyfeintiau o GLG a allai fod yn addas ar gyfer gwaredu ger yr wyneb (cysyniad 
daeargell)  

5. Mae'r NDA wedi amcangyfrif y gallai 6,000m3 i 10,000m3 o GLG (cyfaint wedi'i 
becynnu) y tybir ei fod yn mynd i CGD fod yn addas i'w waredu ar yr wyneb. Mae hyn yn 
seiliedig ar ddyddiad lleoli gwastraff cyntaf o ddechrau'r 2030au.  

Methodoleg 

6. Hyd nes y bydd yr achos diogelwch amgylcheddol ar gyfer cyfleuster gwaredu ger yr 
wyneb wedi'i wneud, ni allwn wybod yn bendant faint o GLG sy'n addas i'w waredu ger 
yr wyneb. Felly, mae'r NDA yn mabwysiadu ymagwedd geidwadol drwy gydol ei waith 
ymchwilio. Mae'r gwaith hyd yn hyn wedi ystyried dwy senario realistig ar gyfer y 
cysyniad daeargell arwyneb o waredu ger yr wyneb er mwyn gwerthuso'r stocrestr 
addas bosibl. Dangosir casgliad y gwaith hwn yn senario A a senario B yn Nhabl 1 isod. 
Erbyn 2040 gallai fod rhwng 14,000m3 a 21,000m3 o wastraff a allai fynd i gyfleuster 
gwaredu ger yr wyneb yn dibynnu ar y meini prawf derbyn gwastraff (WAC) yn y pen 
draw ar gyfer y cyfleuster. O'r cyfaint hwnnw mae rhwng 6,000m3 a 10,000m3 eisoes yn 
cael eu storio a gellid eu gwaredu mewn cyfleuster ger yr wyneb gyda gosod gwastraff 
yn dechrau yn 2030 (yn dibynnu ar WAC y cyfleuster). Mae Atodiad 2 yn rhoi mwy o 
wybodaeth am y gwaith a wnaed gan yr NDA i nodi ffrydiau gwastraff a allai fod yn 
addas. 

 

Senario A: Cyfaint wedi'i 
becynnu (m3) a allai fod yn 
addas i'w waredu ger yr 
wyneb 

Senario B: Cyfaint wedi'i 
becynnu (m3) a allai fod yn 
addas i'w waredu ger yr 
wyneb 

Stoc Deilliannau Cyfanswm Stoc Deilliannau Cyfanswm 

6,000 8,000 14,000 10,000 11,000 21,000 

 

Tabl 1: Cyfaint posibl o ffrydiau gwastraff wedi'u pecynnu sy'n addas i'w gwaredu ger yr wyneb 
yn codi erbyn 2040. (Ffynhonnell: NDA). Mae’r niferoedd wedi’u talgrynnu i’r mil agosaf ac yn 
dangos GLG sydd mewn storfa ar hyn o bryd (stoc) a GLG y disgwylir iddynt godi erbyn 2040 
(deilliannau). 

7. Defnyddir y term cyfaint wedi'i becynnu yn UKRWI ar gyfer y cyfaint a gymerir gan 
wastraff ar ôl ei gyflyru a'r cynhwysydd y caiff ei becynnu ynddo. Mae'n cynrychioli'r 
cyfaint gwastraff terfynol. Mae rhai pecynnau gwastraff wedi’u siapio fel eu bod i bob 

pwrpas yn cymryd mwy o gyfaint mewn cyfleuster storio na’u cyfaint absoliwt, er 
enghraifft mae cynwysyddion hirsgwar gydag ymylon crwn yn cymryd cyfaint hirsgwar i 
bob pwrpas. 

Cost cylch bywyd cyfan cyfleuster gwaredu ger yr wyneb ar gyfer GLG 

8. Mae'r NDA wedi amcangyfrif y gallai cyfleuster gwaredu ger yr wyneb yn seiliedig ar y 
cysyniad o ddaeargell fod â chost cylch bywyd o £360m. Mae hyn yn cynnwys dylunio, 
adeiladu a gweithrediadau. Datblygwyd yr amcangyfrif yn unol â’r canllawiau a geir yn 
Llyfr Gwyrdd Trysorlys EM ar sut i arfarnu polisïau, rhaglenni a phrosiectau. 
 

9. Er mwyn cyfrifo cost cylch oes cyfleuster gwaredu ger yr wyneb, ychwanegodd yr NDA 
wariant cyfalaf (~£45m) at gost gweithredu posibl y cyfleuster. Mae gwariant cyfalaf 
wedi’i gyfrifo drwy adio’r amcangyfrif cost sylfaenol (£35.2m) gyda chyfanswm y gronfa 
wrth gefn (£9.6m).  
 

10. Cyfrifwyd cost gweithredu'r cyfleuster (£315m) drwy luosi nifer y blynyddoedd o 
weithredu (45 mlynedd) â chost flynyddol gweithredu'r LLWR fel cyfeirnod (£7m). 
Cafodd amcangyfrifon cost ar gyfer adeiladu daeargell eu llywio gan gostau 
gwirioneddol adeiladu Vault 9 yn y LLWR ac ar gost daeargelloedd yn y cyfleuster 
gwaredu GLI yn Dounreay. Ni thybiwyd unrhyw orbenion ychwanegol. Cyfanswm cost 
cylch oes cyfleuster gwaredu ger yr wyneb (£360m) = £45m + £315m (£7m*45 
mlynedd). 

Arbedion 

Osgoi cost adeiladu cyfleusterau storio newydd ar gyfer GLG 

11. Mae'r NDA yn amcangyfrif y bydd angen iddo adeiladu un storfa yn llai ar gyfer GLG os 
bydd cyfleuster gwaredu ger yr wyneb ar gael ar gyfer gosod gwastraff erbyn dechrau'r 
2030au. Amcangyfrifir y byddai osgoi adeiladu a gweithredu'r storfa hon yn arwain at 
arbedion cost o ~£610m. Mae'r amcangyfrif hwn yn seiliedig ar gost adeiladu Storfa 
Cynnyrch Gwaith Amgáu Blychau (BEPPS) yn Sellafield. Mae Sellafield yn amcangyfrif 
y gallai cost adeiladu BEPPS fod yn £250m ac ar ôl ei adeiladu bydd angen 
gweithredu’r cyfleuster am tua 60 mlynedd ar gyfanswm cost o £360m (neu £6m y 
flwyddyn).  
 

12. Mae cyfleuster gwaredu ger yr wyneb hefyd yn cynnig cyfleoedd ar gyfer arbedion cost 
ychwanegol mewn perthynas â rhaglen storio interim Magnox. Mae'r NDA yn 
amcangyfrif y gallai'r arbedion hyn fod tua £45m os bydd adeiladu storfa ychwanegol yn 
cael ei osgoi ar gyfer gwastraff sy'n deillio o ddatgomisiynu adweithyddion Magnox, a 
bod modd gwagio'r storfeydd sy'n gweithredu ar hyn o bryd yn gynt na'r disgwyl. Mae i 
ba raddau y gellir gwireddu’r cyfleoedd hyn yn ansicr gan fod Magnox wrthi’n diweddaru 
ei gynlluniau datgomisiynu ar hyn o bryd. 

Arbedion cost o ostyngiad yn nifer y daeargelloedd mewn CGD 

13. At ddibenion yr amcangyfrifon cost hyn mae'r NDA wedi rhagdybio y bydd CGD ar gael 
yn y 2040au ac amcangyfrifir y bydd yn costio tua £13bn.49 Fodd bynnag, mae 
ansicrwydd mawr yn gysylltiedig â’r amcangyfrif o’r gost ar gyfer cost oes gyfan CGD yn 
bennaf oherwydd nad yw safle wedi’i nodi eto. Mae'r amcangyfrif cost yn sensitif i sawl 
ffactor gan gynnwys: y math o graig a'r amgylchedd daearegol y mae'r cyfleuster wedi'i 
adeiladu ynddo; natur a chyfaint y stocrestr i'w waredu; a pha mor hir y mae'r cyfleuster 
yn gweithredu cyn ei gau.  
 

14. Yn seiliedig ar yr amcangyfrifon o gyfeintiau GLG sy'n addas i'w waredu ger yr wyneb, 
byddai adeiladu cyfleuster ger yr wyneb yn dileu'r angen am rai o'r daeargelloedd sydd 
wedi'u cynllunio ar hyn o bryd mewn CGD, gan arwain at arbedion hyd at £150m. 

 

 

 

 

 

 

 

 

Tabl 2: Crynodeb o gostau a buddion (Ffynhonnell: NDA). 

 

 
49 Mae’r NDA yn y broses o ailedrych ar ei ragdybiaethau yng ngoleuni’r costau diwygiedig ar gyfer CGD (£20-
£53biliwn) a’r dyddiad gosod gwastraff cyntaf disgwyliedig, sef 2050-2059 bellach. 

 

  Terfyn Is Terfyn Uwch 

Costau Gwaredu Ger yr 
Wyneb 

£m 360 360 

Arbedion Sellafield £m 550 610 

Arbedion Safleoedd 
Magnox 

£m 0 45 

Arbedion CGD £m 104 150 

Arbedion Net £m 294 445 

